
2020 йил 25 январдан чиқа бошлаган       

Давоми 3-бетда

Учинчи Ренессанс пойдеворини маънавияти юксак 
хал¯имиз билан биргаликда барпо этамиз

МАЪНАВИЯТ ²АЁТИМИЗДА ЯНГИ КУЧ, ЯНГИ ²АРАКАТГА АЙЛАНИШИ КЕРАК

Давоми 2-бетда

Ўзбекистон  Республикаси Президенти 
Матбуот хизмати суратлари.

Президент Шавкат Мирзиёев раислигида 22 декабрь куни Республика Маънавият ва 
маърифат кенгашининг кенгайтирилган йиғилиши бўлиб ўтди.

Йиғилишда маънавият ва маданият 
фаоллари, адабиёт ва санъат намоянда-
лари, шунингдек, Олий Мажлис палата-
лари, Вазирлар Маҳкамаси вакиллари, 
вазирлар ва ҳокимлар иштирок этди.

Маълумки, республикамизда ушбу 
Кенгаш раиси Президент, ҳудудларда 
эса биринчи раҳбарлар ҳисобланади. 
Чунки илм-фан, таълим ва тарбия, маъ-
навият устувор масаладир.

Давлатимиз раҳбари бунинг учун, 
аввало, мустаҳкам иқтисодий асослар 
кераклигини таъкидлаб, шу борада 
амалга оширилаётган ишларни қайд 

этиб ўтди. Ушбу иқтисодий асос на-
тижасида бу йил ижтимоий соҳага энг 
кўп — 134 триллион сўм маблағ ажра-
тилди. Бу — 2016 йилга солиштирган-
да 5,6 баробар зиёд демакдир.

Бугун жаҳон миқёсида тараққиёт суръ-
атлари шиддатли тус олгани, ўта зидди-
ятли жараёнларнинг таъсири мамлака-
тимизда ҳам сезилаётгани қайд этилди.

— Тарихдан маълум: Ватан ва халқ 
тақдирига нисбатан таҳдидлар кучайган 
вазиятда айнан миллат фидойилари — 
уйғоқ қалбли зиёлилар, шоир ва адиб-
лар, санъат намояндалари, маънавият 

ва маърифат соҳаси ходимлари жасорат 
билан майдонга чиққанлар. Мамлакати-
миз ўз тараққиётининг янги, юксак босқи-
чига кираётган ҳозирги пайтда бизга 
жадид боболаримиз каби Ғарб илм-фан 
ютуқлари билан бирга, миллий қадрият-
лар руҳида тарбия топган етук кадрлар 
сув билан ҳаводек зарур, — дея таъкид-
лади Шавкат Мирзиёев.

Маърифатпарвар боболар ғоялари-
ни ўрганиш ва ривожлантириш бўйи-
ча Президент қарори қабул қилиниши 
белгиланди. Шунингдек, Бухородаги 
тарихий масканда Жадидлар мероси 

давлат музейи очилади, “Жадид” ном-
ли янги газета ташкил этилади.

Сўнгги йилларда маънавий-маъри-
фий соҳаларда катта ишлар амалга оши-
рилмоқда. Маънавият ва ижодни қўл-
лаб-қувватлаш мақсадли жамғармаси 
ҳамда Ижтимоий-маънавий тадқиқотлар 
институти ташкил этилди. Республика 
Маънавият ва маърифат маркази тизи-
мидаги ходимлар сони икки карра оши-
рилди, уларни моддий рағбатлантириш 
чоралари кўрилди.

“Маданий фаолият ва маданият таш-
килотлари тўғрисида”ги қонун қабул қи-

лингани соҳа ривожида муҳим аҳамият-
га эга бўлди. Миллий анъаналаримизни 
асраб-авайлаш ва бойитиш мақсадида 
Мақом, Бахшичилик ва Аския санъати 
марказлари ташкил этилди. Шунингдек, 
“Баҳор” рақс ансамбли, Давлат филар-
монияси, Давлат симфоник оркестри 
каби 20 дан ортиқ муассасалар фаоли-
яти йўлга қўйилди. 11 та янги музей, 2 та 
театр, 28 та болалар мусиқа ва санъат 
мактаби, 5 та олий таълим муассасаси 
ташкил этилди.

Умуман, маданият ва санъат соҳаси-
ни давлат томонидан қўллаб-қувватлаш  

ҳажми 2017 йилга нисбатан 5 карра ошиб, 
2023 йилда бу мақсадлар учун 712 милли-
ард сўмдан ортиқ маблағ йўналтирилди.

“Мақом”, “Бахшичилик”, Ҳунарманд-
чилик, “Лазги” каби халқаро фестивал-
лар анъанага айланди. 24 та хорижий 
мамлакатда, жумладан, қўшни давлат-
ларда “Ўзбекистон маданияти кунлари” 
юқори савияда ўтказилди.

Ассалому алайкум, ҳурматли Кенгаш аъзо-
лари!

Муҳтарам ватандошлар!
Бугун сиз, азизлар билан ғоят муҳим масала-

ларни муҳокама қилиш ва улар юзасидан зарур 
ечимлар топиш учун йиғилдик.

Республика Маънавият ва маърифат кенга-
шининг йиғилишида Олий Мажлис ҳамда Вазир-
лар Маҳкамаси раҳбарлари, ҳурматли депутат 
ва сенаторлар, вазирлар, ҳокимлар билан бирга 
миллий маънавиятимиз фаоллари, маданият, 
адабиёт ва санъат соҳаси вакиллари ҳам ишти-
рок этмоқда.

Барчангизга аён, юртимизда Президент ушбу 
Кенгаш раиси ҳисобланади. Ҳудудларда эса би-
ринчи раҳбарлар бу масала учун масъул этиб 
белгиланган.

Нима учун шундай йўл тутдик? Чунки илм-
фан, таълим ва тарбия, маънавият биз учун усту-
вор масаладир.

Албатта, Янги Ўзбекистонни, Учинчи Ренес-
санс пойдеворини барпо этиш учун, аввало, 
унинг мустаҳкам иқтисодий, моддий-техник асос
ларини яратиш керак. Бугун шу йўлда халқимиз 
билан биргаликда амалга ошираётган ишлари-
мизда барчангиз фаол иштирок этмоқдасиз.

Ҳозирги вақтда мамлакатимизда иқтисодиёт-
ни чинакам бозор муносабатлари асосида таш-
кил этяпмиз. Барча соҳа ва тармоқларда давлат 
иштироки камайтирилиб, хусусий мулк ва инвес
тицияларга, давлат-хусусий шериклик тамойил-
ларига кенг йўл очилмоқда. Тадбиркорлар, фер-
мер ва кластерлар учун қулай шароитлар яратиб 
беряпмиз. Ўзбекистонда “мажбурий меҳнат”, 
“болалар меҳнати”га бутунлай чек қўйилди. Дав-
лат буюртмаси тизимини ҳам оптимал ҳолатга 
келтиряпмиз.

Барча соҳаларга рақамлаштириш, “яшил” ва 
инновацион технологиялар жадал кириб бор-
моқда. Юртимизда янги-янги замонавий саноат 
ва энергетика мажмуалари, автомобиль ва темир 
йўллар, технопарк ва IT-parklar, “ақлли” ва элек-
трон бошқарув тизимлари барпо этилмоқда.

Президент Шавкат Мирзиёевнинг Республика Маънавият ва маърифат кенгашининг 
кенгайтирилган мажлисидаги нутқи

Шаҳар ва қишлоқларимиз, бутун мамлакати-
миз қиёфаси тубдан ўзгармоқда. Қисқа муддатда 
мактаб, мактабгача таълим, олий таълим, спорт 
ва туризм соҳаларини ривожлантириш бўйича 
улкан қадамлар қўйдик. Тиббиёт соҳасида ҳам 
чуқур ислоҳотлар олиб борилмоқда.

Аҳолини замонавий уй-жойлар билан таъмин-
лаш борасида илгари тасаввур ҳам қилиб бўл-
майдиган натижалар қўлга киритилмоқда.

Эътибор қилинг, бу йил ижтимоий соҳага энг 
кўп — 134 триллион сўм маблағ ажратилди. Бу —  
2016 йилга солиштирганда 5,6 баробар зиёд де-
макдир. Янги таҳрирдаги Конституциямизда бел-
гиланган Ўзбекистон — ижтимоий давлат деган 
қоиданинг амалий ҳаётимиздаги тасдиғини бирги-
на ана шу мисолда ҳам яққол кўриш мумкин.

Бу ишлар дастлабки қадамлар бўлиб, келгуси-
да янада кенгайиб боради.

Хабарингиз бор, бу йил “Ўзбекистон — 2030” 
стратегиясини қабул қилдик. Бу муҳим ҳужжат-
да ўз олдимизга аниқ мақсадлар қўйиб, маррани 
баланд олдик. Ушбу стратегияга мувофиқ, 2030 
йилгача ялпи ички маҳсулот ҳажмини 2 баробар 
ошириб, 160 миллиард долларга, аҳоли жон бо-
шига даромад миқдорини эса ўртача 4 минг дол-
ларга етказишни режа қилганмиз.

Бугун жаҳон миқёсида тараққиёт суръатлари 
мисли кўрилмаган даражада шиддатли тус ол-
моқда. Айни вақтда азалий қадриятлар, ижти-
моий-сиёсий қарашлар тизимида чуқур транс-
формация жараёнлари юз бермоқда. Илгари ўз 
мақсад ва манфаатларини, асосан, дипломатия 
ва сиёсат билан ҳимоя қилиб келган дунёдаги 
қудратли марказлар энди очиқчасига босим ўт-
казиш, қарама-қаршилик ва тўқнашувлар йўлига 
ўтганига ҳаммамиз гувоҳмиз.

Афсуски, бундай кенг кўламли ва ўта зиддият-
ли жараёнларнинг таъсири Марказий Осиё мин-
тақаси ва унинг таркибий қисми бўлган мамлака-
тимизни ҳам четлаб ўтмаяпти.

Ана шундай ғоят мураккаб ва таҳликали ва-
зиятда Ўзбекистоннинг миллий манфаатлари-
га жавоб берадиган тўғри йўлни топиш албатта 

осон бўлмаяпти. Биз дунёдаги узоқ-яқин барча 
давлатлар билан ўзаро манфаатли алоқаларни 
ривожлантиришга ҳаракат қиляпмиз.

Тарихдан маълум: Ватан ва халқ тақдирига 
нисбатан таҳдидлар кучайган вазиятда айнан 
миллат фидойилари — уйғоқ қалбли зиёлилар, 
шоир ва адиблар, санъат намояндалари, маъ-
навият ва маърифат соҳаси ходимлари жасорат 
билан майдонга чиққанлар. ХХ аср бошларида 
халқимизни озодлик ва илм-маърифат учун ку-
рашга чорлаган жадид боболаримизни эслайлик.

Яқинда “Миллий тикланиш” газетасида Ўзбе-
кистон халқ шоири Иқбол Мирзонинг “Жадидлар” 
деган шеърини ўқиб қолдим. Ҳурматли шоиримиз 
“Жадидлар етишмаяпти, жадидлар”, деб, бугунги 
кунда кўпчилик халқимизни, жумладан, мени ҳам 
қийнаётган саволларга жавоб излаган.

Чиндан ҳам мамлакатимиз ўз тараққиётининг 
янги, юксак босқичига кираётган ҳозирги пайтда 
бизга жадид боболаримиз каби Ғарб илм-фани 
ютуқлари билан бирга, миллий қадриятлар руҳи-
да тарбия топган етук кадрлар сув билан ҳаводек 
зарур. Лекин уларни ким тарбиялайди? Албатта, 
ўзимиз тарих сабоқлари, замон талаблари асоси-
да тарбиялашимиз зарур.

Яқинда пойтахтимизда ўтказилган “Жадид-
лар: миллий ўзлик, истиқлол ва давлатчилик 
ғоялари” мавзусидаги конференция жаҳон илм-
фан ва маданий жамоатчилиги ўртасида катта 
қизиқиш ва эътибор уйғотганидан барчангиз ха-
бардорсиз.

Бу ишларни янада кенгайтириш ва янги 
босқичга кўтариш мақсадида алоҳида Президент 
қарори қабул қилинади. Жумладан, Бухородаги 
тарихий масканда Жадидлар мероси давлат му-
зейи бунёд этилади.

Маърифатпарвар аждодларимизнинг меро-
си бугун биз қураётган ҳуқуқий демократик дав-
лат ва фуқаролик жамияти учун пойдевор бў-
либ хизмат қилиши табиийдир. Чунки уларнинг 
ғоя ва дастурлари Янги Ўзбекистонни барпо 
этиш стратегияси билан ҳар томонлама уйғун 
ва ҳамоҳангдир.

Ана шу ишларимизни давом эттириш мақса-
дида Ёзувчилар уюшмаси, Фанлар академия-
си, Маънавият ва маърифат маркази, Миллий 
масс-медиани қўллаб-қувватлаш ва ривожлан-
тириш жамоат фонди, “Шаҳидлар хотираси” 
жамғармаси ҳамда жамоатчилик вакилларининг 
“Жадид” номли янги газета ва унинг электрон 
версиясини ташкил этиш ҳақидаги ташаббусини 
биз албатта қўллаб-қувватлаймиз.

Азиз дўстлар!
Ўзимизга бир савол бериб кўрайлик: биз ҳозир-

ги кескин шароитда ғоявий-мафкуравий соҳада 
рақобатга тайёрмизми? Ёш авлодимиз тарбияси 
мураккаб замон талабларига жавоб беряптими?

Мана, бугун маънавий-маърифий соҳада маса-
ла қандай ўткир ва кўндаланг бўлиб турибди. Булар 
оддий саволлар эмас. Одамни жиддий ўйлантира-
диган, ташвишга соладиган саволлар. Агар биз бу 
ёруғ дунёда “ўзбек”, “Ўзбекистон” деган номлар 
билан яшаб қолишни истайдиган бўлсак, бу савол-
ларга бугун жавоб топишимиз ва уларни ҳал этиш 
бўйича амалий ҳаракатларни айнан бугун бошла-
шимиз шарт. Эртага кеч бўлади.

Албатта, биз дунё миқёсидаги иқтисодий инқи-
роз ва пандемия таъсирига қарамасдан, маъна-
вий-маърифий ишларни кучайтириш бўйича катта 
ишларни амалга оширмоқдамиз. Бу борада 2017 
йил 3 августда ижодкор зиёлилар билан учрашув 
ҳамда 2021 йил 19 январдаги Кенгаш йиғилишида-
ги мулоқотлар давомида сизлар билан кўплаб ма-
салалар бўйича аниқ ечимларни топган эдик.

Бу ҳақда гапирганда, Маънавият ва ижодни 
қўллаб-қувватлаш мақсадли жамғармаси ҳамда 
Ижтимоий-маънавий тадқиқотлар институти таш-
кил этилганини айтиш ўринлидир. Республика 
Маънавият ва маърифат маркази тизимидаги хо-
димлар сони икки карра оширилди, уларни мод-
дий рағбатлантириш чоралари кўрилди. Маъна-
вият ва ижодни қўллаб-қувватлаш учун ҳар йили 
45 миллиард сўмдан маблағ ажратяпмиз.

Марказ тегишли вазирлик ва идоралар, 
маҳаллий ҳокимликлар билан биргаликда жой-
ларда кўплаб тадбирлар ўтказмоқда. Хусусан,  

“Маърифат улашиб” ва “Китоб карвони” акцияла-
ри доирасида 200 мингга яқин номдаги китоблар 
аҳолига бепул тарқатилди. Республика Маънави-
ят ва маърифат маркази, унинг ҳудудий бўлинма-
лари томонидан 11 мингдан ортиқ медиа маҳсу-
лотлари тайёрланди.

Бу борадаги ишларимизни янада жадал-
лаштириш учун 2024 йилдан бошлаб ҳар йили 
100 миллиард сўмдан маблағ ажратилади.

Миллий маънавиятимизнинг ажралмас қисми 
бўлган маданият, адабиёт ва санъат, оммавий ах-
борот воситаларини ривожлантириш бўйича ҳам 
катта ишларни амалга оширдик. Айниқса, “Мада-
ний фаолият ва маданият ташкилотлари тўғриси-
да”ги қонунни қабул қилганимиз, 15 апрель cана-
сини Маданият ва санъат ходимлари куни этиб 
белгилаганимиз соҳа ривожида муҳим аҳамиятга 
эга бўлди.

Миллий анъаналаримизни асраб-авайлаш 
ва бойитиш мақсадида Мақом, Бахшичилик ва 
Аския санъати марказлари ташкил этилди. Шу-
нингдек, “Баҳор” рақс ансамбли, Давлат филар-
монияси, Давлат симфоник оркестри каби 20 дан 
ортиқ муассасалар фаолияти йўлга қўйилди.

Ўтган даврда 11 та янги музей, 2 та театр, 28 та 
болалар мусиқа ва санъат мактаби, 5 та олийгоҳ, 
жумладан, янги авлод журналистларини тайёрлаш 
мақсадида Ўзбекистон журналистика ва оммавий 
коммуникациялар университети ташкил этилди.

Шу ўринда муҳим бир рақамга эътибор бери-
шингизни сўрайман. Маданият ва санъат соҳаси-
ни давлат томонидан қўллаб-қувватлаш ҳажми 
2017 йилга нисбатан 5 карра ошиб, 2023 йилда 
бу мақсадлар учун 712 миллиард сўмдан ортиқ 
маблағ йўналтирилди.

Биз бой ва бетакрор маданий меросимизни 
дунёга тарғиб этиш бўйича алоҳида тизим ярат-
дик. Мамлакатимизда мунтазам ўтказиб келина-
ётган “Мақом”, “Бахшичилик”, Ҳунармандчилик, 
“Лазги” каби халқаро фестиваллар шу мақсадга 
хизмат қилмоқда.

Бошланиши 1-бетда

Бу борадаги катта ишларимиздан яна бири —  
24 та хорижий мамлакатда, жумладан, қўшни 
давлатларда ҳам “Ўзбекистон маданияти кунла-
ри” юқори савияда ўтказилди. Айниқса, Франция, 
Германия, Хитой, Саудия Арабистони каби дав-
латларда намойиш этилган миллий маданияти-
мизнинг ноёб намуналари дунё жамоатчилигини 
ҳайратга солгани ва улар Ўзбекистонни ўзлари 
учун янгитдан кашф этгани барчамизни қувонти-
ради.

Бу ишларни албатта давом эттирамиз ва кел-
гусида Италия, Буюк Британия, Қатар, Бирлашган 
Араб Амирликларида ҳам ана шундай кўргазма-
лар ташкил қилинади.

Кейинги йилларда ЮНЕСКОнинг Инсоният 
номоддий маданий мероси рўйхатига яна  
9 та миллий меросимиз намунаси, Бухоро шаҳри 
“Ижодкор шаҳарлар тармоғи”га киритилгани-
ни таъкидлаш лозим. Шу йил сентябрь ойида 
ЮНЕСКО Бош қароргоҳида буюк бобомиз Абу 
Райҳон Берунийнинг 1050 йиллиги халқаро миқёсда 
кенг нишонлангани ҳам муҳим воқеа бўлди.

Халқаро майдонда маданий дипломатиямиз-
нинг ўрни тобора ортиб бормоқда. Хабарингиз 
бор, ЮНЕСКО Бош конференцияси сессиялари 
қарийб 40 йилдан буён фақат Парижда ўтказила-
ди. 2025 йилда эса бу конференциянинг сессия-
сини биринчи марта бошқа шаҳарда, яъни, Са-
марқандда ўтказиш белгиланди. Ушбу нуфузли 
анжуманга Ташкилотга аъзо барча давлатлардан 
вакиллар ташриф буюради.

Ҳеч шубҳасиз, бу — Ўзбекистон учун катта 
ишонч, айни пайтда масъулият ҳамдир. Шу са-
бабли бу йирик халқаро тадбирга ҳозирдан пухта 
тайёргарлик кўришни бошлашимиз керак.

Бу йил Тошкент шаҳрида Халқаро туркий ма-
даният ташкилоти — ТУРКСОЙнинг 30 йиллик 
юбилейи юқори савияда ўтказилди.

Бир асрдан зиёд тарих ва анъаналарга эга 
бўлган ўзбек кино санъати ҳам тараққиёт йўлига 
чиқиб бормоқда. Энг муҳими, халқимизга манзур 
бўладиган кино асарлари пайдо бўляпти. Буюк 
саркарда ва давлат арбобларимиз, улуғ аллома-
лар, маданият намояндаларимиз ҳақида тарихий 
фильмлар яратилмоқда.

Қарийб чорак асрдан кейин Тошкент халқаро 
кинофестивалини қайта тикладик. 2021 йилдан 
буён ҳар йили жаҳоннинг 50 дан ортиқ мамла-
катидан юзлаб кино ижодкорлар Ўзбекистонга 
ташриф буюрмоқда. Алишер Навоий номидаги 
кино саройи замонавий қиёфага эга бўлди, янги 
“Ренессанс” кино уйи барпо этилди. Миллий 
фильмлар яратиш учун давлат томонидан ажра-
тилаётган маблағлар ҳажми ҳам тобора ортиб 
бормоқда.

Азиз дўстлар!
Ватанга муҳаббат ва садоқат туйғуларини, эзгу 

ғояларни тараннум этишда ўзбек адабиёти бошқа 
маданият соҳалари учун ҳамиша мустаҳкам за-
мин бўлиб келган.

Биз замонавий адабиётимизни ривожланти-
риш мақсадида пойтахтимизда Адиблар хиёбони-
ни, Ёзувчилар уюшмасининг муҳташам биносини 
барпо этдик. Ўлкамизнинг баҳаво ҳудудларида 
янги ижод уйларини қурдик. Самарали ижод қила-
ётган адибларимиз имтиёзли асосда янги уй-жой-
лар билан таъминланди. Ёзувчилар уюшмаси 
фаолиятини моддий қўллаб-қувватлаш учун ҳар 
йили қарийб 25 миллиард сўм ажратилмоқда.

Ёш истеъдод эгаларини ҳар томонлама қўл-
лаб-қувватлаш мақсадида Зомин семинари қайта 
тикланди. Навқирон шоир ва ёзувчиларнинг би-
ринчи китоблари катта тиражларда нашр этил-
моқда. Атоқли ижодкорларимизнинг таваллуд 
саналарини кенг нишонлаш яхши анъанага ай-
ланди.

Биринчи марта нашр этилган 100 жилдлик 
“Туркий адабиёт дурдоналари”, 30 жилддан 
иборат “Мустақиллик даври навоийшуносли-
ги”, “Қорақалпоқ адабиёти дурдоналари”, “Мард 
аскарга совға” сингари адабий мажмуалар 
маънавий ҳаётимизда муҳим воқеа бўлди.

Ҳурматли анжуман иштирокчилари!
Биз бу йиғилишга узоқ тайёргарлик кўрдик. 

Миллий маънавиятимиз ва маданиятимизни ри-
вожлантириш бўйича таниқли олимлар, шоир ва 
адиблар, санъаткорлар, рассом ва журналист-
лар, эксперт ва мутахассисларнинг фикрларини 
олдик.

Менинг топшириғимга биноан Вазирлар 
Маҳкамаси Бош вазир А.Арипов раҳбарлигида бу 
масалаларни синчиклаб ўрганиб чиқди. Тегиш
ли вазирлик ва идоралар раҳбарлари, маданият 
соҳаси фаоллари билан алоҳида йиғилиш ҳам 
ўтказилди. Кўпгина масалалар ўша мажлиснинг 
ўзида ҳал қилинди ва яна баъзи муаммолар ҳам 
аниқланди.

Мен бугунги мажлис учун тайёрланган барча 
таҳлилий материаллар билан батафсил танишиб 
чиқдим. Шу асосда энг муҳим вазифаларга қисқа-
ча тўхталиб ўтмоқчиман.

Аввало, маънавият ва маданият соҳасида-
ги ишларимиз учун методик асос бўлиб хизмат 
қиладиган миллий ғоямизни ривожлантириш 
бўйича алоҳида дастурий ҳужжат ишлаб чиқи-
шимиз лозим. Бу жараёнда янги таҳрирдаги Конс
титуциямиз талаблари ҳисобга олиниши зарур. 
Мана, биз Асосий қонунимиздаги фундаментал 
принциплардан келиб чиқиб, Дунёвий давлат 
концепциясини ишлаб чиқяпмиз.

Нима учун бунга зарурат туғилмоқда?
Ўзингиз кўряпсиз, бугунги кунда ижтимоий 

тармоқлар орқали асосан четдан, баъзан ҳатто 
мамлакатимизнинг ўзида ҳам Конституция ва 
қонунларимизга зид позициялар илгари сурил-
моқда.

МАЪНАВИЯТ ²АЁТИМИЗДА 
ЯНГИ КУЧ, ЯНГИ ²АРАКАТГА АЙЛАНИШИ КЕРАК
Президент Шавкат Мирзиёевнинг Республика Маънавият ва маърифат кенгашининг 

кенгайтирилган мажлисидаги нутқи
Баъзи гуруҳлар орасида диний қарашларни 

Конституция ва қонунларимизга қарши ва улар-
дан устун қўйиш ҳолатлари кучаймоқда. Диний 
эътиқод ниқоби остида ёшларни маърифатга 
эмас, жаҳолатга ундаётган кишилар пайдо бўл-
моқда. Кўп хотинлик, аёл киши ишламасдан уйда 
ўтириши, ўқимаслиги керак, дунёвий қадриятлар 
ҳаром, деган сохта “даъват”лар янграмоқда.

Улуғ маърифатпарвар Ибрат домланинг: 
“Миллатни ким ислоҳ этар? Уламо ғайрат 
этканда миллат, албатта, ислоҳ топур”, деган 
ҳикматли сўзларида чуқур маъно бор.

Фурсатдан фойдаланиб, мен муҳтарам ула-
моларимиз, дин пешволарини инсон қадрини 
улуғлаш, тинчлик ва бағрикенглик муҳитини мус
таҳамлашга қаратилган ислоҳотларимизда фаол 
бўлишга, ўзларининг маънавий фазилатлари би-
лан бошқаларга ўрнак кўрсатишга чақираман.

Маълумки, кейинги йилларда ҳаж, умра зи-
ёратларига кенг йўл очиляпти. Минглаб фуқаро-
лар мана шундай қутлуғ зиёратларга бориб кела-
ётганига ҳаммамиз гувоҳмиз.

Бу борада илгари ҳам айтган бир фикримни 
такрорламоқчиман: ҳажга, умрага бориб келган 
ҳар бир юртдошимиз маънавият тарғиботчиси 
бўлиши, одамларни яхшиликка бошлаши керак. 
Афсуски, ҳамма жойда ҳам шундай бўлмаяпти. 
Зиёрат баҳона ўзини кўз-кўз қилиш, манманликка 
берилиш каби бизга ярашмайдиган хунук ҳолат-
лар кўзга ташланмоқда. Булар албатта барчамиз-
ни ўйлантириши керак.

Ўзбекистон мусулмонлари идораси, хусусан, 
муфтий ҳазратлари, ҳурматли шайх Нуриддин 
Холиқназаровнинг диний маърифат соҳасида 
олиб бораётган саъй-ҳаракатларини барчамиз 
қўллаб-қувватлаймиз.

Хабарингиз бор, кейинги пайтда коррупция ва 
жиноятчиликка қарши курашиш бўйича тезкор 
тадбирлар амалга оширилмоқда. Ўзини “кўча” 
деб атайдиган жиноий гуруҳлар бўладими, кор-
рупцияга берилган мансабдор шахслар бўлади-
ми, ким қонунга беписанд муносабатда бўлиб, 
давлат ва жамиятга зарар етказадиган бўлса, биз 
бунга ҳеч қачон жим қараб туролмаймиз. Кўчала-
римиз, маҳаллаларимиз, ҳаётимиз том маънода 
тинч ва тоза, жиноятдан холи бўлиши керак.

Шу муносабат билан маҳалла фаоллари, ҳур-
матли аёлларимиз ва муҳтарам нуронийлари-
мизга, айниқса, катта орзу-умидлар билан ҳаётга 
кириб келаётган ёшларимизга мурожаат қилиб 
айтмоқчиман.

Азизларим, тарбияси издан чиққан нопок 
кимсалардан огоҳ бўлайлик! 

Фарзандларимизни уларнинг бузғунчи таъ-
сиридан асрайлик!

Келажагимизни ёвуз кучлар қўлига бериб 
қўйишга асло ҳаққимиз йўқ.

Агар барчамиз биргаликда қатъий ҳаракат 
қилсак, жамиятимизда соғлом ижтимоий-маъ-
навий муҳитни мустаҳкамлашга албатта қо-
дирмиз.

Янги Ўзбекистонда қонун устувор, жиноятга 
жазо муқаррар бўлиши шарт. Ва албатта шун-
дай бўлади.

Иккинчидан, маданий-маърифий соҳадаги 
ишларни янги босқичга кўтаришда ҳокимларнинг 
масъулиятини кескин оширишимиз зарур. Ҳудуд-
лар раҳбарлари бир ҳақиқатни билиб олсин: сиз-
ларнинг фаолиятингизга ушбу йўналишда амалга 
оширилаётган ишларнинг сифати ва самарасига 
қараб баҳо берилади.

Шу йил ноябрь ойида менинг топшириғим би-
лан марказдан борган масъул шахслар иштиро-
кида 14 та ҳудудда Маънавият ва маърифат кен-
гашларининг йиғилишлари ўтказилди. Афсуски, 
аксарият ҳокимлар ўзлари раҳбарлик қилаётган 
ҳудуддаги маънавий тарбия ишларини ўз ҳолига 
ташлаб қўйган. Масалан, Андижон вилояти Хо-
нобод шаҳри ҳокими Тожибоевнинг республика 
ишчи гуруҳига очиқдан-очиқ “Маънавият мен учун 
охирги ўриндаги масала” деганини қандай тушу-
ниш мумкин?

Яна бир мисол, 2021-2023 йилларда 195 та 
туман ва шаҳарда Маънавият ва маърифат мас
канини барпо этиш бўйича манзилли рўйхатни 
тасдиқлаган эдик. Бу борада Сирдарё вилоятида 
11 та, Сурхондарё вилоятида 15 та масканнинг 
барчаси фойдаланишга топширилиб, Президент 
қарори ижроси тўлиқ бажарилганини қайд этиш 
лозим. Лекин айрим жойларда бу ишлар охирига 
етказилмаган. Мисол учун, Қорақалпоғистон Рес
публикаси, Бухоро, Тошкент, Андижон, Жиззах 
вилоятлари ва Тошкент шаҳрида қарор ижроси 
тўлиқ бажарилмаганини қандай изоҳлаш мумкин?

Бош вазир А.Арипов Иқтисодиёт ва молия ва-
зири Ж.Қўчқоров, Президент Администрацияси 
департамент раҳбари Қ.Қуронбоев, ҳудудлар раҳ-
барлари билан биргаликда бир ой муддатда ҳар 
бир туманда Маънавият маскани қуриш ва унинг 
таъминоти билан боғлиқ муаммоларни чуқур ўр-
ганиб, уларни режа-жадвал асосида ишга туши-
риш чораларини кўрсин.

Таъкидлаб айтмоқчиман: бугун маънавият 
бошқа соҳалардан ўн қадам олдинда юриши 
керак, маънавият янги кучга, янги ҳаракатга 
айланиши шарт!

Шу мақсадда халқимиз, айниқса, ёшлар ўр-
тасида маънавий-маърифий ишларни сифат ва 
мазмун жиҳатидан мутлақо янги босқичга кўта-
ришимиз лозим. Яқинда Сурхондарё вилоятида 
бўлган учрашувда зиёлиларимиз томонидан бил-
дирилган таклиф асосида ҳудудларда фаолият 
олиб бораётган 4 та секторга қўшимча равишда 
маънавият секторини ташкил этамиз.

Таъкидлаш керакки, маънавият сектори 
маҳаллий давлат ҳокимияти ҳамда жойлардаги 
Маънавият ва маърифат кенгашларининг ишчи 
тузилмаси сифатида фаолият кўрсатади. Ушбу 

сектор фаолияти учун маънавият ва маърифат 
кенгашлари раҳбарлари, яъни ҳокимлар шахсан 
масъул ва жавобгар бўлади.

Биз бу ташаббусни келгуси йили Сурхондарё 
вилоятида синовдан ўтказамиз. Республика Маъ-
навият ва маърифат маркази (Ҳожиматов) 10 кун 
муддатда маънавият секторининг ташкилий ту-
зилмаси ва низомини ишлаб чиқсин. 2024 йил ян-
вардан бошлаб республика семинарини ўтказиб, 
март ойига қадар Сурхондарё вилоятида ушбу 
сектор фаолиятини тўлиқ таъминласин.

Учинчидан, ёшларимизни миллий ва умум-
башарий ғоялар асосида камол топтиришда 
маданият соҳаси, хусусан, театр санъатининг 
катта ўрни бор. Ҳозирги кунда мамлакатимизда  
40 та театр фаолият кўрсатмоқда. Ҳар йили 40 та 
янги спектаклга давлат буюртмаси берилмоқда. 
Бунинг учун шу йилнинг ўзида 15 миллиард сўм 
ажратилди.

Жорий йилда театр ва кино драматургиясини 
ривожлантириш мақсадида республика “Нигоҳ” 
ижодий семинари ўтказилди.

Айни пайтда жойларда маданият масканлари, 
хусусан, театрларнинг аҳволи қандай, ҳокимла-
римиз уларнинг ҳолидан хабардорми, деган са-
вол туғилиши табиий. Агар ҳозир “Қани, охирги 
бир ойда қайси театрга бордингиз, қандай янги 
китоб ўқидингиз?”, деб сўрасам, ўйлайманки, ак-
сарият раҳбарлар хижолат бўлиб қолиши мумкин. 
Ҳолбуки, раҳбар-етакчилар ижтимоий дунёқараш, 
маданий савия бўйича бошқаларга ўрнак бўлиш
лари керак.

Шу мақсадда, барча корхона ва муассасаларда 
ойнинг бир кунини “Театр куни” деб эълон қилиб, 
ходимларнинг театрларга боришини йўлга қўйсак, 
ўйлайманки, ҳар томонлама фойдали бўлади.

Менинг ўзим маданият вазиримизга, яхши 
спектакль бўлса, вақт топиб, театрга албатта 
бораман, деб бир неча марта айтганман. Лекин 
негадир ҳозирча улардан аниқ бир таклиф бўлма-
япти.

Театр санъатини ривожлантириш бўйича ма-
даният вазирлигига (О.Назарбеков) бир ой муд-
датда дастур лойиҳасини ишлаб чиқиш ва тас-
диқлаш учун киритиш вазифаси топширилади. 
Ушбу дастурда тарихий ва замонавий мавзулар 
бўйича 20 та энг яхши пьеса учун ижодий бу-
юртма бериш орқали драматургларга 50 мил-
лион сўмдан қалам ҳақи тўлаш тизимини жорий 
этиш, 50 нафар ижодий ва ёрдамчи ходимлар-
нинг ривожланган давлатлар театрларида маҳо-
рат оширишини йўлга қўйиш, ёш режиссёрларни 
қўллаб-қувватлаш учун Маннон Уйғур номидаги 
мукофот таъсис этиш ва ғолибларни муносиб тақ-
дирлаш каби тадбирлар акс эттирилса, мақсадга 
мувофиқ бўларди.

Бунга қўшимча равишда беш йиллик дастурга 
биноан театрлар тўлиқ таъмирланиб, энг илғор 
технологиялар асосида модернизация қилина-
ди. Бу ишларга Бош вазир А.Арипов масъул этиб 
белгиланади.

Тўртинчидан, маданий дам олиш тизимини 
такомиллаштириш, аҳолининг бўш вақтини маз-
мунли ўтказишда мамлакатимиздаги мавжуд  
837 та маданият марказининг фаолияти жуда 
муҳим.

Сўнгги йилларда юртимизда 43 та маданият 
маркази янгидан қурилди, 344 та маданият мар-
казида таъмирлаш ва жиҳозлаш ишлари амалга 
оширилди.

Бугунги кунда бундай марказларда 4 мингга 
яқин тўгарак фаолият кўрсатмоқда, уларда 120 
мингдан ортиқ ёшлар шуғулланмоқда. Масалан, 
Фарғона шаҳар маданият марказидаги 81 та тўга-
ракка 1000 га яқин фарзандларимиз қамраб олин-
гани эътиборга лойиқ.

Афсуски, ҳамма жойда ҳам марказлар фао-
лияти самарали йўлга қўйилмаган. Республика 
бўйича 167 та маданият маркази ўз биносига 
эга эмас, 283 та бино авария ҳолатида, жами 8 
мингта мусиқа анжомига эҳтиёж мавжуд. Оқибат-
да 4 мингта маҳаллада яшаётган аҳоли маданий 
хизматлардан фойдалана олмаяпти.

Энди бу тизимни тубдан ўзгартирамиз. Яъни 
жойлардаги маданият марказлари учун ҳокимлар 
бевосита жавоб беради. Келгуси йилдан бошлаб 
ҳар бир туманда саҳнали зал, кутубхона, кинозал 
ва тўгарак хоналари мавжуд бўлган 1 тадан мада-
ният маркази фаолияти йўлга қўйилади.

Жойлардаги 600 дан зиёд бадиий ҳаваскорлик 
жамоаларининг моддий-техник базасини яхши-
лаш бўйича дастур қабул қилиб, бунга 100 милли-
ард сўм йўналтирамиз.

Бешинчидан, мақом ва бахшичилик санъатини 
ривожлантириш, мавжуд ижро ва ижодий мактаб
ларни, бу борадаги анъаналарни илмий асосда 
ўрганиш ва қайта тиклаш ишларини янада кучай-
тирамиз.

Ҳозиргача 120 та мақом, бахшичилик достон-
лари, халқ куйи ва қўшиқлари “олтин фонд”га 
ёзиб олинди. Мақом санъатини ривожлантириш, 
уни қоронғуликдан ёруғликка олиб чиқиш йўлида 
жонбозлик кўрсатаётган санъаткорларимизга ҳар 
қанча раҳмат айтсак, арзийди.

Халқ оғзаки ижоди дурдоналарини кенг 
тарғиб этиб келаётган бахшилар фаолиятини 
қўллаб-қувватлаш ҳам эътиборимиз марказида 
бўлади. Маданият вазирлигига санъатимизнинг 
“олтин фонд”ига киритилган мумтоз ва эстрада 
мусиқа асарларини, фольклор намуналарини 
рақамлаштириб, интернетда кенг тарғиб этиш чо-
раларини кўриш топширилади.

Куни кеча номоддий маданий меросни муҳо-
фаза қилиш, илмий ўрганиш ва тарғиб этишга 
доир муҳим бир қарорни имзоладим. Унда, жум-
ладан, Маданиятшунослик ва номоддий маданий 
мерос институтини ташкил этиш, “Алпомиш” ва 
“Гўрўғли” достонлари ҳамда Фарғона — Тошкент, 

Хоразм, Бухоро мақом йўлларидаги мусиқа асар-
ларини илмий тадқиқ этишга 28 та мақсадли 
грант ажратиш бўйича вазифалар аниқ белгилаб 
қўйилган. Шунингдек, мамлакатимиз фондларида 
сақланаётган 3 мингдан зиёд достон, мақом ва 
фольклор асарларини замонавий форматга ўтка-
зиш кўзда тутилган.

Яна бир муҳим янгилик — мақом, катта ашу-
ла, бахшичилик, атлас ва адрас, кулолчилик ва 
заргарлик каби 12 та ноёб маданий мерос наму-
налари бўйича анъаналарни давом эттирадиган 
мактаблар яратилади.

Олтинчидан, миллий маданиятимиз риво-
жида муҳим ўринга эга бўлган мусиқа ва рақс 
санъатини равнақ топтиришга қаратилган чо-
ра-тадбирлар амалга оширилади. Жумладан, 
“Баҳор” рақс ансамблини бино билан таъмин-
лаш бўйича Ўзбекистон Касаба уюшмалари фе-
дерацияси билдирган таклифни қўллаб-қувват-
лаймиз. Бундан буён “Баҳор” жамоаси илгари 
Филармония жойлашган машҳур санъат саро
йида фаолият юритади.

Таниқли ашула ва рақс ансамблларининг 
хорижга гастроль сафарлари кўпайтирилади. Му-
сиқа ва рақс санъати масалаларини илмий ўрга-
ниш, соҳада илмий кадрларни кўпайтириш мақ-
садида илмий тадқиқотлар учун грантлар жорий 
қилинади.

Шунингдек, Тошкент давлат цирки биносини 
таъмирдан чиқариш бўйича ҳам чора-тадбирлар 
кўрилади. Бош вазир А.Арипов бу масала бўйича 
1 ой муддатда қарор лойиҳасини киритсин.

Еттинчидан, халқаро майдонда ўзбек мада-
ний дипломатиясини ривожлантириш, бой ма-
даний меросимизни халқимизга ва хорижий сай-
ёҳларга кенг таништириш ишларини янги босқич-
га кўтарамиз.

Келгуси йили Тошкентда креатив иқтисодиётга 
бағишланган халқаро конференцияни, Нукусда 
эса “Орол маданияти” халқаро илмий анжумани-
ни ўтказамиз.

Креатив иқтисодиётни ривожлантириш бўйича 
алоҳида қонун қабул қилиш ҳам кун тартибидаги 
долзарб масаладир.

Бухоронинг тарихий ҳудудида 2025 йилда илк 
бор халқаро тасвирий санъат анжумани ўткази-
лади. ЮНЕСКО мезонлари асосида бу қадимий 
шаҳарнинг мастер ва менежмент режаларини 
ишлаб чиқамиз.

Умуман олганда, 2024 йилдан бошлаб юрти-
мизда маданият ва санъат фестиваллари ва бош
қа тадбирларни янгича ёндашувлар асосида таш-
кил этамиз. Барча фестивалларимиз том маънода 
Ўзбекистоннинг жаҳон ҳамжамиятидаги нуфузини 
юксалтириш ва юртдошларимизнинг маданий са-
виясини оширишга хизмат қилиши лозим.

Яна бир масала. Музейлар фаолиятини тако-
миллаштириш бўйича етти йиллик дастур қабул 
қилинади. Экспонатларни сақлаш ва муҳофаза 
қилиш бўйича барча музейлар замонавий ускуна-
лар билан жиҳозланади ва энг ноёб экспонатлар 
маркировка қилинади.

Инновацион технологиялар асосида тарих му-
зейи ҳамда санъат музейининг замонавий янги 
бинолари барпо этилади. Темурийлар тарихи 
ҳамда Табиат музейларининг экспозицияси ян-
гиланади. Алишер Навоий номидаги Адабиёт му-
зейи капитал таъмирланади.

Бундан ташқари, музейларимизда, хусусан, 
Ислом цивилизацияси марказида Биринчи ва 
Иккинчи Ренессанс, давлатчилик тарихи ва буюк 
алломалар фаолияти бўйича янги экспозициялар 
ташкил қилинади.

Франция давлати билан ҳамкорликда Миллий 
реставрация маркази фаолиятини йўлга қўямиз. 
Бугунги кунга қадар хорижий реставраторлар би-
лан бирга 238 та маданий бойлик реставрация 
қилинди.

Муқаддас китоб — Усмон Қуръони саҳифалари 
ҳам консервация ва реставрация қилинади. 

Юртимизнинг кўҳна тарихига бағишланган  
18 та археология ёдгорлигини очиқ осмон остида-
ги музейга айлантирамиз. Шунингдек, Самарқанд-
да Соҳибқирон Амир Темур боғлари қайта тикла-
нади, “Буюк ипак йўли” музейини барпо этамиз ва 
Бибихоним мажмуасини реставрация қиламиз.

Саккизинчидан, кино соҳасини ривожланти-
риш борасида олиб борилаётган ислоҳотлар да-
вом эттирилади.

Ҳозирги вақтда “Тирик тарих” сериясида Ва-
танимизнинг шонли ўтмишига бағишланган 50 та 
бадиий фильм яратиш бўйича фармон лойиҳаси 
тайёрланмоқда. Шу асосда тарихий фильмлар 
яратиш дастури ишлаб чиқилади. Бу дастур ижро-
сига нафақат маҳаллий, балки хорижий ижодкор-
лар, кинокомпаниялар ҳамда инвесторлар жалб 
этилади.

Бутун дунёда кино нафақат ижод, балки иқти-
содиёт тармоғи ҳамдир. Ушбу икки йўналиш ўза-
ро уйғун ривожланиши учун тегишли ишларни 
амалга ошириш керак.

Бухоро вилояти ҳокими Б.Зарипов, Самарқанд 
вилояти ҳокими Э.Турдимов, Тошкент вилояти 
ҳокими З.Мирзаев икки ҳафта муддатда ўз вило-
ятларида эркин иқтисодий киноҳудудлар барпо 
этиш бўйича лойиҳаларни бошласин.

Вазирлар Маҳкамаси (А.Арипов), Кинемато-
графия агентлиги (Ф.Абдухолиқов) тегишли ва-
зирлик ва ҳокимликлар билан биргаликда 1 ой 
муддатда юқорида кўрсатилган барча масала-
ларни ҳал қилиш бўйича қарор лойиҳасини ки-
ритсин. Унда, жумладан, буюк аждодларимизнинг 
ибратли ҳаёт йўли ҳақида кўп қисмли анимацион 
фильмлар яратиш назарда тутилсин. Кейинчалик 
ушбу фильмлар қаҳрамонларини ўйинчоқлар, 
ўқув дафтарлари ва бошқа маҳсулотларда акс 
эттириб, фарзандларимиз онгига сингдиришимиз 
лозим.

Ҳозирги вақтда дунё медиа оламида теле ва 
кино сериаллар жадал ривожланмоқда. Дастлаб 
кўнгилочар ва маиший мавзуларда пайдо бўлган 
сериаллар бугунги кунга келиб, турли давлат ва 
миллатларнинг муайян мақсадларини тарғиб 
этиш воситасига айланиб бормоқда.

Савол туғилади: халқимиз телевизорни энг кўп 
кўрадиган пайтларда, яъни “прайм-тайм” вақтида 
хорижий сериалларга катта ўрин бераётганимиз 
қанчалик тўғри?

Албатта, буларнинг барчаси олдимизга ке-
чиктириб бўлмайдиган долзарб вазифаларни 
қўймоқда. Жумладан, миллий сериаллар ишлаб 
чиқариш бўйича мавжуд тизимни тубдан ислоҳ 
этиш, бу йўналишда ижодкорларимизни қўл-
лаб-қувватлаш лозим.

Айнан шу йўл билан миллий сериалларимиз-
ни ғоявий-бадиий ва техник жиҳатдан жозибали, 
ҳамма қизиқиб кўрадиган даражага етказиш мум-
кин.

Шу мақсадда Миллий сериаллар ишлаб 
чиқариш концепциясини яратиш зарур. Унда, 
авваламбор, маҳаллий ижодкорларимизга, 
хусусан, ижрочи санъаткорлар, драматург ва 
режиссёрларимиз учун замонавий шароитлар 
яратишга алоҳида эътибор қаратиш ўринли 
бўлади, деб ўйлайман. Бунинг учун IT-park 
каби эркин иқтисодий зона — Cinema-park 
ташкил этиш лозим.

Шу муносабат билан Бош вазир А.Арипов 
Cinema-park учун давлат-хусусий шериклик асо-
сида Тошкент вилояти ҳудудидан 50 гектар ер 
майдони ажратиш бўйича таклиф киритсин.

Вазирлар Маҳкамаси (А.Арипов), Президент 
Администрацияси департамент раҳбарлари 
О.Абдураҳмонов, К.Алламжонов 1 ой муддатда 
Миллий сериаллар ишлаб чиқариш концепцияси 
лойиҳасини тайёрлаб киритсин.

Тўққизинчидан, тасвирий ва амалий санъ-
ат соҳасини янада ривожлантириш учун алоҳи-
да дастур қабул қиламиз. Ушбу дастур асосида, 
жумладан, Марказий кўргазмалар зали жаҳон 
стандартлари асосида реконструкция қилинади 
ва жиҳозланади, пойтахтимизнинг Чилонзор ту-
манида жойлашган Бадиий фонд ҳудудида замо-
навий галерея биноси қурилади ҳамда 40 та ижо-
дий устахонадан иборат Ёш рассомлар маркази 
ташкил этилади.

Танлов асосида 20 нафар истеъдодли ёш 
рассом ва ҳайкалтарош, санъатшунос ва музей-
шунослар хорижий мамлакатларга стажировкага 
юборилади.

Хаттотлик ва миниатюра санъати таълимини 
амалиёт билан боғлаш мақсадида миллий усул-
да қоғоз тайёрлаш бўйича ўқув ишлаб чиқариш 
устахонаси ташкил этилади.

Яна бир муҳим масала — маданият ва санъат 
соҳасида таълим сифатини ошириш бўйича жид-
дий ўзгариш қилишимиз шарт. Айни вақтда респуб
ликамиздаги 323 та мусиқа ва санъат мактабида 
14 мингдан ортиқ ўқитувчи ва концертмейстер 
фаолият юритмоқда. Лекин уларнинг ойлик иш 
ҳақи миқдори умумтаълим мактаблари педагогла-
рининг маошидан 1,5 баробар кам.

Ота-оналар томонидан тўланадиган пуллар 
мактабларнинг моддий-техник базасини ривож
лантириш ва ўқувчиларнинг ижодий танловларда 
иштирокини таъминлаш учун етмайди. Ўтган 10 
ойда шундай тўловдан тушган 61 миллиард сўм-
нинг 40 фоизи ёки 25 миллиард сўми коммунал 
харажатларга сарфланган.

Иқтисодиёт ва молия вазири Ж.Қўчқоров, ма-
даният вазири О.Назарбеков икки ҳафта муддат-
да мусиқа ва санъат мактаблари муаллимлари-
нинг ойлигини ошириш, ушбу мактабларнинг ком-
мунал харажатларини бюджетдан қоплаш бўйича 
таклиф киритсин.

Умуман олганда, маданият ва санъат, кутубхо-
на ва музейлар соҳасида фаолият олиб бораёт-
ган ходимларнинг ойликларини босқичма-босқич 
ошириш юзасидан зарур чоралар кўрилади. Жум-
ладан, уларнинг иш ҳақи 2024 йил 1 апрелдан 20 
фоизга, 2025 йил 1 январдан яна 15 фоизгача 
бўлган миқдорда оширилади. Бунинг учун давлат 
бюджетидан 2024 йилда қўшимча равишда 150 
миллиард сўм, 2025 йилда эса 200 миллиард сўм 
маблағ йўналтирилади.

Шу билан бирга, маданият ва санъат соҳасини 
ривожлантириш ва моддий-техник базасини мус
таҳкамлаш учун янги йилда қўшимча равишда 
100 миллиард сўм ажратилади.

Муҳтарам юртдошлар!
Кейинги пайтда мамлакатимизда ўзбек тили-

нинг давлат тили сифатидаги нуфузини оши-
риш бўйича катта ишлар амалга оширилмоқда. 
Ана шу ишларимизни давом эттирган ҳолда, 
умумтаълим мактабларида ўзбек тилини ўқитиш 
самарасини ошириш масаласига бундан буён ҳам 
алоҳида эътибор қаратамиз.

Ҳеч шубҳасиз, ўзбек тили ва адабиёти фани 
ўқитувчилари ҳам халқаро сертификатга эга бўл-
ган бошқа фан ўқитувчиларидан кам бўлмаган 
миқдорда қўшимча ҳақ билан таъминланиши ке-
рак. Бу албатта адолатдан бўлади.

Шу мақсадда миллий сертификатга эга бўлган 
ўзбек тили ва адабиёти фани ўқитувчиларига кел-
гуси ўқув йилидан бошлаб 50 фоиз устама тўла-
нади. Бу мақсадлар учун 2024 йилда қўшимча 10 
миллиард сўм, 2025 йилда эса 30 миллиард сўм 
ажратилади.

Шунингдек, бошқа тилларда таълим олган 
ҳамюртларимизни давлат тилини ўрганишга рағ-
батлантириш бўйича ҳам алоҳида механизмлар 
жорий этилади. Хусусан, улар бу борада махсус 
сертификатга эга бўлса, ўқиш харажатлари дав-
лат томонидан қоплаб берилади.

Давоми 3-бетда

Бошланиши 1-бетда

ЮНЕСКОнинг Инсоният номоддий мада-
ний мероси рўйхатига яна 9 та миллий ме-
росимиз намунаси, Бухоро шаҳри “Ижодкор 
шаҳарлар тармоғи”га киритилди. Шу йил 
сентябрда ЮНЕСКО Бош қароргоҳида буюк 
бобомиз Абу Райҳон Беруний таваллуди 
кенг нишонланди.

Кино санъатида ҳам янги асарлар пайдо 
бўляпти. Буюк саркарда ва улуғ аллома-
лар ҳақида тарихий фильмлар яратилди. 
Қарийб чорак асрдан кейин Тошкент халқа-
ро кинофестивали қайта тикланди.

Пойтахтимизда Адиблар хиёбони, Ёзув-
чилар уюшмасининг муҳташам биноси, 
ҳудудларда янги ижод уйлари қурилди. 
Самарали ижод қилаётган адиблар имти-
ёзли асосда уй-жойлар билан таъминлан-
ди. Атоқли ижодкорларимизнинг таваллуд 
саналари нишонланди. Ёш истеъдодларни 
ҳар томонлама қўллаб-қувватлаш мақсади-
да Зомин семинари қайта тикланди.

Биринчи марта нашр этилган 100 жилд
лик “Туркий адабиёт дурдоналари”, 30 
жилддан иборат “Мустақиллик даври наво-
ийшунослиги”, “Қорақалпоқ адабиёти дур-
доналари”, “Мард аскарга совға” сингари 
адабий мажмуалар маънавий ҳаётимизда 
муҳим воқеа бўлди.

Йиғилишда бу соҳалар олдидаги устувор 
вазифалар муҳокама қилинди. Давлатимиз 
раҳбари 9 та йўналишда ўз фикрларини 
билдириб, муҳим ташаббусларни илгари 
сурди.

Аввало, маънавият ва маданият соҳаси 
учун методик асос бўлиб хизмат қиладиган 
миллий ғоямизни ривожлантириш бўйича 
алоҳида дастурий ҳужжат ишлаб чиқиш ло-
зимлиги таъкидланди.

Баъзи гуруҳлар орасида диний қа-
рашларни Конституция ва қонунларимизга 
қарши қўйиш, дунёвий қадриятларни ҳаром 
деб билиш ҳолатлари афсус билан қайд 
этилди. Президент бу ўринда Ибрат домла-
нинг “Уламо ғайрат этканда миллат, албат-
та, ислоҳ топур”, деган ҳикматли сўзларини 
ёдга олди. Зиёлилар, нуронийлар, ҳаж ва 
умрага бориб келган юртдошларимиз маъ-
навият тарғиботчиси бўлиши, одамларни 
яхшиликка бошлаши кераклиги айтилди.

Таълим тизимига қаратилаётган эъти-
бор изчил давом эттирилади. Бу борада 
ҳам тенглик таъминланиши, хусусан, қиз 
болаларнинг ўқиши ва касб-ҳунар эгалла-
ши жамият ривожида муҳим экани алоҳида 
таъкидланди. 

Иккинчидан, маданий-маърифий соҳа-
даги ишларда ҳокимларнинг масъулияти 

оширилади. Туман ва шаҳарларда Маъна-
вият ва маърифат масканлари ишга туши-
рилади.

— Бугун маънавият бошқа соҳалардан 
ўн қадам олдинда юриши, маънавият янги 
кучга, янги ҳаракатга айланиши керак, — 
деди Президент.

Шу мақсадда, Сурхондарё вилоятида 
билдирилган таклиф асосида ҳудудлардаги 
4 та секторга қўшимча равишда маънавият 
сектори ташкил этилиши маълум қилинди. 
Улар жойлардаги Маънавият ва маърифат 
кенгашларининг ишчи тузилмаси сифатида 
фаолият кўрсатади.

Учинчидан, театр санъатини ривожлан-
тириш бўйича дастур ишлаб чиқилади. 
Унда энг яхши пьесалар учун ижодий бу-
юртма бериш, ижодий ва ёрдамчи ходим-
ларнинг чет эл театрларида маҳоратини 
ошириш, ёш режиссёрларни қўллаб-қувват-
лаш учун Маннон Уйғур номидаги мукофот 
таъсис этиш кабилар назарда тутилади.

Корхона ва муассасаларда ойнинг бир 
куни “Театр куни” деб белгиланиб, ходим-
ларнинг театрларга бориши йўлга қўйила-
ди.

Тўртинчидан, аҳолининг бўш вақтини 
мазмунли ўтказишда 837 та маданият мар-
казининг фаолияти жуда муҳим. Уларда 4 
мингга яқин тўгарак фаолият кўрсатмоқда, 
120 мингдан ортиқ ёшлар шуғулланмоқда.

Лекин айрим марказлар ўз биносига эга 
эмас, жами 8 мингта мусиқа анжомига эҳти-
ёж бор. Бу борада ҳокимларга кўрсатмалар 
берилди.

Шунингдек, келгуси йилдан ҳар бир ту-
манда саҳнали зал, кутубхона, кинозал ва 
тўгарак хоналари бўлган биттадан мадани-
ят маркази фаолияти йўлга қўйилади. Жой-
лардаги 600 дан зиёд бадиий ҳаваскорлик 
жамоаларининг моддий-техник базасини 
яхшилаш бўйича дастур қабул қилиниб, 
бунга 100 миллиард сўм йўналтирилади.

Бешинчидан, мақом ва бахшичилик 
санъатини илмий асосда ўрганиш ва ривож
лантириш кучайтирилади.

Ҳозиргача 120 та мақом, бахшичилик 
достонлари, халқ куйи ва қўшиқлари “ол-
тин фонд”га ёзиб олинди. Куни кеча Ўзбе-
кистон Президентининг номоддий маданий 
меросни муҳофаза қилиш, илмий ўрганиш 
ва тарғиб этишга доир қарори имзоланди. 
Унда, жумладан, Маданиятшунослик ва но-
моддий маданий мерос институтини таш-
кил этиш, қадим мусиқа асарларини тадқиқ 
қилиш, мамлакатимиз фондларида сақла-
наётган 3 мингдан зиёд достон, мақом ва 
фольклор асарларини замонавий форматга 
ўтказиш кўзда тутилган.

Яна бир муҳим янгилик — мақом, катта 
ашула, бахшичилик, атлас ва адрас, кулол-

чилик ва заргарлик каби анъаналарни да-
вом эттирадиган мактаблар яратилади.

Олтинчидан, мусиқа ва рақс санъати 
ривожи қўллаб-қувватланади. Жумладан, 
“Баҳор” рақс ансамбли илгари Филармо-
ния жойлашган машҳур санъат саройида 
фаолият юритади. Таниқли ашула ва рақс 
ансамблларининг хорижга гастроль сафар-
лари кўпайтирилади. Мусиқа ва рақс санъ-
ати масалаларини илмий ўрганиш, соҳада 
илмий кадрларни кўпайтириш мақсадида 
илмий тадқиқотлар учун грантлар жорий 
қилинади.

Шунингдек, Тошкент давлат цирки бино-
си таъмирдан чиқарилади.

Еттинчидан, халқаро майдонда ўзбек 
маданий дипломатияси кенгайтирилади. 
Келгуси йили Тошкентда креатив иқтисоди-
ётига бағишланган конференция, Нукусда 
эса “Орол маданияти” халқаро илмий анжу-
мани ўтказилади.

Музейлар фаолиятини такомиллашти-
риш бўйича етти йиллик дастур қабул қи-
линади. Тарих музейи ҳамда Санъат му-
зейининг янги бинолари барпо этилади. 
Темурийлар тарихи ҳамда Табиат музейла-
рининг экспозицияси янгиланади. Алишер 
Навоий номидаги Адабиёт музейи капитал 
таъмирланади.

Бундан ташқари, музейларимизда, хусу-
сан, Ислом цивилизацияси марказида Би-
ринчи ва Иккинчи Ренессанс, давлатчилик 
тарихи ва буюк алломалар фаолияти бўйи
ча янги экспозициялар ташкил қилинади.

Франция билан ҳамкорликда Миллий 
реставрация маркази фаолияти йўлга қў
йилади. Муқаддас китоб — Усмон Қуръони 
саҳифалари консервация ва реставрация 
қилинади. 

Юртимизнинг кўҳна тарихига бағиш
ланган 18 та археология ёдгорлиги очиқ 
осмон остидаги музейга айлантирилади. 
Самарқандда Соҳибқирон Амир Темур 
боғлари қайта тикланади, “Буюк ипак йўли” 
музейи барпо этилиб, Бибихоним мажмуа-
си реставрация қилинади.

Саккизинчидан, кино соҳаси ривожлан-
тирилади. Бу борада “Тирик тарих” серия
сида Ватанимизнинг шонли ўтмишига 
бағишланган фильмлар яратиш дастури 
ишлаб чиқилади. Бунга хорижий ижодкор-
лар, кинокомпаниялар ҳамда инвесторлар 
ҳам жалб этилади. Шунингдек, болалар 
учун буюк аждодларимизнинг ибратли ҳаёт 
йўли ҳақида кўп қисмли анимацион фильм-
лар яратиш зарурлиги таъкидланди.

Кинони иқтисодиёт билан уйғун 
ривожлантириш мақсадида Бухоро, 
Самарқанд ва Тошкент вилоятларида 
“эркин иқтисодий киноҳудудлар” барпо 
этиш вазифаси қўйилди.

Миллий сериаллар бўйича мавжуд 
тизимни тубдан ислоҳ этиш, уларни ғоя-
вий-бадиий ва техник жиҳатдан жозибали 
даражага етказиш зарурлиги таъкидланди. 
Бунинг учун IT-Park каби эркин иқтисодий 
зона — “Cinema Park” ташкил қилиш ташаб-
буси илгари сурилди.

Тўққизинчидан, тасвирий ва амалий 
санъат соҳасини ривожлантириш бўйича 
дастур қабул қилинади. Жумладан, Мар-
казий кўргазмалар зали реконструкция 
қилиниб, жиҳозланади. Бадиий фонд ҳу-
дудида замонавий галерея биноси қури-
лади ҳамда 40 та ижодий устахонадан 
иборат Ёш рассомлар маркази ташкил 
этилади. Хаттотлик ва миниатюра санъ-
ати таълимини амалиёт билан боғлаш 
мақсадида миллий усулда қоғоз тайёрлаш 
устахонаси ташкил этилади.

Соҳада таълим сифатини яхшилаш, 
мусиқа ва санъат мактаблари муаллим-
ларининг ойлигини ошириш, ушбу мак-
табларнинг коммунал харажатларини 
бюджетдан қоплаш бўйича таклифлар 
билдирилди.

Давлатимиз раҳбари ўзбек тилини ўқи-
тиш самарасини ошириш масаласига ҳам 
алоҳида эътибор қаратди. Миллий серти-
фикатга эга бўлган ўзбек тили ва адабиёти 
фани ўқитувчиларига келгуси ўқув йилидан 
бошлаб 50 фоиз устама тўланиши қайд 
этилди.

Шунингдек, бошқа тилларда таълим ол-
ган ҳамюртларимизни давлат тилини ўрга-
нишга рағбатлантириш чоралари кўрилади. 
Бошқа тилларга ихтисослашган мактаблар-
да давлат тилини ўқитиш соатлари кўпай-
тирилади. Ўзбек тили бўйича халқаро фан 
олимпиадаси ташкил этилади.

Жамиятимизда китобхонлик маданияти-
ни ошириш қўллаб-қувватланади. Ижодий 
буюртмалар, муаллиф ва таржимонларга 
қалам ҳақи кўпайтирилади. Нашриёт ва 
матбаа корхоналарининг молиявий имкони-
ятларини кенгайтириш мақсадида 5 йилга 
солиқлардан озод қилинади.

Президентимиз таржима санъатининг 
аҳамиятига тўхталиб, бундай меҳнатни 
муносиб рағбатлантириш учун Огаҳий но-
мидаги халқаро мукофотни таъсис этиш 
ташаббусини илгари сурди.

Интернет адабиётини ривожлантириш 
ҳам муҳимлиги таъкидланиб, шу мақсадда 
адабиёт, кино, тарих, санъат, фольклор на-
муналарини қамраб олган “Ўзбек мадания-
ти” порталини яратиш вазифаси қўйилди.

Йиғилишда шоир ва ёзувчилар, мада-
ният ва санъат намояндалари, соҳа му-
тасаддилари ўз фикр ва таклифларини 
билдирди.

ЎзА 

Учинчи Ренессанс пойдеворини маънавияти юксак 
хал¯имиз билан биргаликда барпо этамиз

замон билан

МАЪНАВИЯТ ²АЁТИМИЗДА 
ЯНГИ КУЧ, ЯНГИ ²АРАКАТГА АЙЛАНИШИ КЕРАК
Президент Шавкат Мирзиёевнинг Республика Маънавият ва маърифат кенгашининг 

кенгайтирилган мажлисидаги нутқи

Бундан ташқари, ўзбек тилидан бошқа тил-
ларга ихтисослашган мактабларда давлат тили-
ни ўқитиш соатлари кўпайтирилади. Ўзбек тили 
бўйича ҳам халқаро фан олимпиадасини ўтказа-
миз. Олимпиаданинг ғолиб ва совриндорлари пул 
мукофоти билан тақдирланади. Шунингдек, улар 
мамлакатимиз олийгоҳларининг ўзбек филоло-
гияси йўналиши бўйича давлат гранти асосида 
ўқишга қабул қилинади.

Ҳурматли дўстлар!
Жамиятимизда китобхонлик маданиятини 

ошириш бўйича бошлаган ишларимиз давом эт-
тирилади. Келгуси йилдан миллий ва жаҳон ада-
биётининг энг сара намуналарини кўпминг нусха-
ларда чоп этиш ва барча кутубхоналарга етказиб 
бериш чоралари кўрилади.

Шу билан бирга, ҳар йили энг яхши бадиий 
асарлар яратиш, таржима қилиш учун ижодий бу-
юртмалар берилиб, муаллиф ва таржимонларга 
муносиб қалам ҳақи тўланади.

Яқинда “Ёшлар учун — минг китоб” лойиҳа-
сини амалга ошириш бўйича алоҳида қарор қабул 
қилдик. Унга кўра, келгуси йилдан бошлаб фар-
зандларимизга рағбат берадиган энг машҳур ил-
мий-оммабоп китобларни ўзбек тилига таржима 
қилиб, мактаб ва кутубхоналарга бепул тарқатиш 
йўлга қўйилади.

Албатта, билимдон, зукко олимларимиз, дунё 
маданиятига жуда катта ҳисса қўшаётган ватан-
дошларимиз кўп. Лекин, афсуски, улар болалар 
оламига яқин эмас. Ваҳоланки, дунёга машҳур 
олимларнинг кўпчилиги болаларга атаб китоблар 
ҳам ёзишган. Масалан, Альберт Эйнштейн ўзи-
нинг мураккаб назариясини болалар учун махсус 
шарҳлаб, алоҳида китоб чиқаргани маълум.

Биз Хоразмий, Беруний, Ибн Сино каби буюк 
аждодларимиз ҳақида, деб кўп гапирамиз. Аммо 
болаларимиз уларнинг қайси асарини ўқий олади? 
Аҳмад Фарғоний, Мирзо Улуғбек, Али Қушчи дей-
миз, лекин уларнинг болалик даврини ким билади?

Демак, ана шундай алломаларимизнинг ёшли-
ги ҳақида китоблар ёзиш, ёзганда ҳам болалар-
боп қилиб ёзиш керак.

Фурсатдан фойдаланиб, мен ўз соҳасида ил-
мий мактаб яратган ҳурматли олимларимизни 
адиблар ва ноширлар билан ҳамкорликда бола-
лар учун қизиқарли ва сермазмун китоблар яра-
тишга чақираман. Бу ишларни рағбатлантириш, 
янги босқичга кўтариш учун келгуси йили мамла-
катимизда Халқаро болалар адабиёти кўргаз-
масини ташкил этамиз.

Юртимизда китобхонлик, мутолаа маданияти-
ни юксалтириш, турли йўналиш ва мавзудаги ада-
биётларни чоп этишни кўпайтириш учун нашриёт 
ва матбаа корхоналарининг молиявий имкони-
ятларини кенгайтириш, моддий-техник базасини 
мустаҳкамлаш зарур. Шу мақсадда ушбу корхо-
налар 5 йилга солиқлардан озод қилинади. Шу-
нингдек, уларга имтиёзли кредитлар ажратилади.

Албатта, бу залда ўтирган адибларимиз тар-
жима санъатининг нақадар машаққатли иш эка-
нини яхши биладилар. Мана шундай масъулият-
ли меҳнатни муносиб рағбатлантириш учун улуғ 
шоир ва таржимон Огаҳий номидаги халқаро 
мукофотни таъсис этсак, нима дейсизлар?

Сўнгги йилларда кутубхоналар фаолиятини 
ривожлантиришга катта эътибор беряпмиз. Ай-
ниқса, Республика болалар кутубхонаси рекон-
струкция қилинганидан сўнг бу ерда янги маъри-
фий ҳаёт бошланди, десак, тўғри бўлади. Менинг 
невараларим ҳам шу масканга катта қизиқиш би-
лан боряпти.

Бу эзгу ишларимизни давом эттириб, келгуси 
йилда Самарқанддаги болалар кутубхонасини 
реконструкция қиламиз. Ҳудудлардаги бошқа 
болалар кутубхоналарини ҳам босқичма-босқич 
болажонларимизнинг севимли масканига айлан-
тирамиз.

Сўнгги пайтларда ўз ҳисобидан кутубхона 
барпо этаётган ташаббускор инсонлар кўпайиб 
бораётгани барчамизни мамнун этади. Тасаввур 
қилинг, 100 нафардан зиёд юртдошимиз бундай 
хайрли ишга қўл урган. Масалан, Марҳамат ту-
манида тадбиркор Қобилжон Обидов 50 мингдан 
зиёд китоб фондига эга, уч қаватли замонавий 
кутубхона ташкил этган, бу зиё масканида 300 
мингта электрон китоб ҳам мавжуд.

Мана шундай инсонлар жадидларнинг муносиб 

давомчилари, бугунги кун қаҳрамонлари эмасми? 
У киши давлатимизнинг нуфузли ордени билан 
тақдирлангани ҳам шундан далолат беради. Биз 
барчага ибрат бўлаётган бундай юртдошларимиз-
ни ҳар томонлама қўллаб-қувватлаймиз.

Ахборот ва оммавий коммуникациялар агент-
лиги раҳбари Асад Ходжаев 1 ой муддатда хусу-
сий кутубхона ташкил этган фуқаролар ва тад-
биркорларни рағбатлантириш бўйича қарор лойи
ҳасини киритсин.

Бугунги кунда мамлакатимизда Интернет ада-
биётини ривожлантириш ҳам муҳимдир. Шу 
мақсадда интернетда “Ўзбек маданияти” портали-
ни яратиб, унинг таркибида адабиёт, кино, тарих, 
санъат, фольклор портали каби платформалар-
ни ташкил этиш ва доимий фаолият юритишини 
таъминлаш зарур. Бунинг учун Рақамли техноло-
гиялар вазири Шерзод Шерматов, Фанлар ака-
демияси вице-президенти Баҳром Абдуҳалимов, 
Ахборот ва оммавий коммуникациялар агентли-
ги раҳбари Асад Ходжаев, Ёзувчилар уюшмаси  
раиси Сирожиддин Саидов, Маънавият ва маъ-
рифат маркази раҳбари Минҳожиддин Ҳожима-
тов масъул ва жавобгар этиб белгиланади.

Маълумотларга кўра, сўнгги 2 йилда кўплаб 
хорижий мамлакатларда юртимиз олим ва ижод-
корларининг 150 га яқин китоблари, фолькло-
римиз намуналари нашр этилган. Айни вақтда 
адабиётимиз хазинасида дунёга намойиш этишга 
арзийдиган асарлар кўп.

Бу йўналишда ҳам ишларни тизимли йўлга 
қўйиб, чет эллик ношир ва таржимонлар билан 
мустаҳкам ҳамкорлик ўрнатиш мақсадида Ёзув-
чилар уюшмаси раиси Сирожиддин Саидов, Фан-
лар академияси президенти Беҳзод Йўлдошев, 
Ахборот ва оммавий коммуникациялар агентлиги 
раҳбари Асад Ходжаев алоҳида дастур ишлаб 
чиқиши лозим.

Қадрли юртдошлар!
Маълумки, кўплаб хорижий давлатларда ме-

ценатлик ҳаракати кенг ёйилган. Бундай эзгу 
тажриба бизнинг ҳаётимизга ҳам кириб келаётга-
нини албатта олқишлаш керак.

Маълумки, 2017 йилдаги учрашувимиздан 
сўнг ижодий ташкилотларни қўллаб-қувват-

лаш мақсадида 70 га яқин “Дўстлар клуби” 
ташкил этилган эди. Қисқа муддатда бу йўна-
лишда 85 миллиард сўм ҳомийлик ёрдами 
кўрсатилган.

Афсуски, кейинги вақтларда “Дўстлар клуби” 
фаолияти баъзи йўналишлар бўйича тўхтаб қол-
ди. Бош вазирнинг менга берган ахборотига кўра, 
юқорида зикр этилган йиғилишда бу масала ҳам 
атрофлича муҳокама қилиниб, тегишли чора-тад-
бирлар кўрилган. Шундан сўнг ҳомийлар томо-
нидан маданият муассасалари фаолиятини қўл-
лаб-қувватлаш учун 38,5 миллиард сўм маблағ 
ўтказиб берилган.

Фурсатдан фойдаланиб, маданият ва санъ-
атимизнинг садоқатли дўстлари бўлган ушбу 
ташкилотларга, уларнинг меҳнат жамоаларига 
сизларнинг номингиздан, ўз номимдан ташаккур 
билдираман.

Энди бу тажрибани доимий ишлайдиган ти-
зимга айлантириш зарур.

Ҳозирги вақтда матбуот нашрларининг обу-
наси билан боғлиқ айрим муаммолар мавжудли-
гини биламиз. 2022 йил 27 июндаги Президент қа-
рорида бюджет ташкилотларига кутубхона фонди 
харажатлари орқали даврий босма нашрлар, 
уларнинг электрон шакли ва электрон оммавий 
ахборот воситаларига обуна бўлиш учун маблағ 
йўналтиришга рухсат берилади, деб кўрсатилган.

Демак, масаланинг аниқ ечими бор. Фақат 
буни амалга оширишимиз керак.

Муҳтарам дўстлар!
Албатта, бугунги учрашувда илгари сурил-

ган ташаббуслар фақат маънавият, маданият ва 
ижод соҳалари раҳбарларига тегишли эмас. Бу-
ларни — қаерда, қайси лавозимда ишламайлик 
барчамизга бирдек дахлдор вазифалар, деб қа-
бул қилишимиз лозим.

Шу боис, ҳар бир вазир ва ҳоким ўзининг бу 
борадаги масъулиятини чуқур ҳис этиши, бугун 
бу ерда кўтарилган масалалар бўйича амалий 
ишларни бошлаши зарур.

Бош вазир А.Арипов маданият ва санъатни 
ривожлантириш бўйича ишларнинг ҳолатини ҳар 
чоракда Ҳукумат раёсатида тармоқ ва ҳудудлар 
кесимида муҳокама қилиб боради.

Ҳурматли анжуман иштирокчилари!
Бугун сизлар билан маънавий-маърифий 

ишлар самарадорлигини ошириш, маданият, ада-
биёт ва санъат соҳасини ривожлантириш бўйича 
очиқ гаплашиб олдик.

Бу борада билдирилган фикрлар, ана шу му-
аммоларни ҳал этишга қаратилган ташаббуслар-
ни қўллаб-қувватлаганингиз, таклиф ва тавсияла-
рингиз учун барчангизга чин дилдан миннатдор-
чилик билдираман.

Албатта, бугун ушбу залда айтилган фикр-му-
лоҳаза ва ташаббусларнинг ҳар бири чуқур ўр-
ганиб чиқилади. Энг муҳим ва долзарб масала-
лар бўйича тегишли фармон ва қарорлар қабул 
қилиб, уларнинг ижросини таъминлаш юзасидан 
зарур чораларни кўрамиз.

Шу маънода, бугунги учрашув маънавий ҳа-
ётимизда янги ислоҳотлар даврини бошлаб бера-
ди, деб ишонаман.

Ҳаммамиз бир ҳақиқатни унутмаслигимизни 
истардим. Ҳаёт бор экан — жаҳолат ҳам, маъна-
вий таҳдидлар ҳам бўлиши табиийдир. Аммо энг 
хатарлиси — юрт келажагига лоқайдлик, эзгу қад
риятларга нисбатан бепарволикдир.

Тинч ва фаровон ҳаёт қуриш учун, аввало, 
одамлар қалбида бир-бирига ҳурмат, халққа, 
Ватанга меҳр ва ишонч мустаҳкам бўлиши за-
рур.

Мамлакатимиз янги тараққиёт даврига қа-
дам қўйган бугунги кунда халқимиз, айниқса, 
фарзандларимиз онгида Ватанга муҳаббат, 
юртимиз келажагига дахлдорлик, тинч, эркин 
ва фаровон ҳаётнинг қадрига етиш туйғусини 
кучайтиришда сиз, маданият аҳлининг ўрнин-
гиз ва таъсирингиз беқиёсдир.

Сизлар юксак истеъдод ва маҳоратингиз, 
ижтимоий ҳаётимиздаги фаол иштирокингиз 
билан янги Уйғониш даврини барпо этишга 
албатта муносиб ҳисса қўшасизлар, деб ишо-
наман.

Фурсатдан фойдаланиб, сизларни яқинлашиб 
келаётган янги — 2024 йил билан чин дилдан таб
риклаб, барчангизга мустаҳкам соғлиқ, оилавий 
бахт-саодат, ижодий муваффақиятлар тилайман.

Доимо соғ-омон бўлинг!

(Дунё воқеаларига)
Сирожиддин САЙЙИД,
Ўзбекистон халқ шоири

Замондошлар, замон билан ўйнашмангиз,
Замон берган имкон билан ўйнашмангиз.
Барчамизга бир Ватан — бир ору номус,
Ору номус, иймон билан ўйнашмангиз.
Дунёни забт этганлармиз ҳадис билан,
Қадим илму урфон билан ўйнашмангиз.
Ёшлик асли эрка жайрон — эртан ҳайрон,
Қўлдан кетар жайрон билан ўйнашмангиз.
Илм беринг, илм истанг, илм изланг,
Умр — оби равон билан ўйнашмангиз.
Эй ошиқлар, камон билан ўйнашингу,
Ҳар хил қоши камон билан ўйнашмангиз.
Жаҳолатнинг кир қўйнида тошлари бор,
Ҳар нокасу нодон билан ўйнашмангиз.
Аё, оёқлари ердан узилганлар,
Ер устида осмон билан ўйнашмангиз.
Нажот истанг афғонларнинг афғонига,
Ҳар нолаю афғон билан ўйнашмангиз.
Ота макон, она макон — икки томон,
Ота-она макон билан ўйнашмангиз.
Қалдирғочнинг ошёнин ҳам бузиб бўлмас,
Замин — танҳо ошён билан ўйнашмангиз.
Биров қурол отар, биров Қуръон ёқар,
Қурол билан, Қуръон билан ўйнашмангиз.
Жон муқаддас, қон муқаддас, шон муқаддас,
Сиз жону қон, сиз шон билан ўйнашмангиз.
Юрт шаънига сўз сотиб, сўз ўйнашганлар,
Ҳар иғвою бўҳтон билан ўйнашмангиз.
Ўзбекистон — жаҳон аро жаҳонорой,
Жаҳонорой — жаҳон билан ўйнашмангиз.
Инсон қадри баланд тургай ҳар недан ҳам,
Инсон бўлинг, инсон билан ўйнашмангиз.
Ҳақдан келар тожу давлат фармонлари,
Оллоҳ битган фармон билан ўйнашмангиз.
Давру замон чин мардларга майдон эрур,
Мард билан ҳам майдон билан ўйнашмангиз.
Бу карвоннинг сарбони бор, ортга қайтмас,
Ортга қайтмас карвон билан ўйнашмангиз.
Замон халқнинг уч минг йиллик армонидир,
Уч минг йиллик армон билан ўйнашмангиз.

19.12.2023 йил

 “Обод хонадон — обод кўча — обод 
маҳалла” мезонлари  асосида дастлаб Дуоба 
қишлоғига олиб борувчи 35 километр тоғ йў-
лини таъмирлашга киришилиб, кенгайтирил-
ди ҳамда тош-шағал ётқизилди. Сел, тошқин-
лар зарар етказган кўчанинг 7 та нуқтасида 
бетон ётқизилди. Ана шундай қурилиш-бунёд-
корлик ишлари туфайли тоғ йўлларида енгил 
автомашиналар ҳаракатлана бошлади. Бун-
дай қулайлик қадрини 30 чақирим масофани 
2-3 соат машаққат чекиб босиб ўтган қишлоқ 
одамлари жуда яхши билади.   

Қишлоқда 1980 йилда қурилган 
17-умумтаълим мактаби таъмирталаб 

Жумладан, давлатимиз раҳбарининг 
2017 йил 18 майдаги фармонига асосан, 
“Ўзбекгидроэнерго” АЖ ташкил этилган 
эди. Шундан буён олти ярим йилдан ортиқ 
вақт ўтди. Қолаверса, 2023 йилни якунлаш 
ва сарҳисоб қилиш палласида турибмиз. 
Шундан келиб чиқиб, “Ўзбекгидроэнерго” 
акциядорлик жамияти бошқаруви раиси, 
сенатор Абдуғани сангинов билан суҳбати-
миз ўтган вақт мобайнида амалга оширил-
ган ишларга назар ташлашдан бошланди. 

— Сув — табиатнинг улуғ инъоми ва энг 
қадрли неъмат. Унинг ҳар қатраси қадрла-
ниши ва самарали фойдаланилиши керак. 
Бу бевосита гидроэнергетика тизимининг 
фаолияти билан чамбарчас боғлиқ, — дей-
ди Абдуғани Сангинов. — 2017 йилда мам-
лакатимизда дарё ва сув омборлари ёнида 
36 та катта-кичик гидроэлектр станция фа-
олият кўрсатар эди. Ачинарлиси, уларнинг 
айримлари бундан қарийб юз йил олдин 
қурилган бўлса, аксарияти ўтган асрнинг 
50-60-йилларида барпо этилган, техник 
жиҳатдан ва маънан эскирган эди.

Ана шундай мураккаб бир пайтда дав-
латимиз раҳбарининг ташаббуси билан 
“Ўзбекгидроэнерго” акциядорлик жамияти 
ташкил этилиб, унинг зиммасига респуб
ликамизда сув-энергетика ресурсларини 
бошқаришнинг ягона тизимини шакллан-
тириш, янги экологик тоза энергия ҳосил 
қилувчи қувватлар ташкил этиш, мавжуд 
ГЭСларни техник ва технологик жиҳат-
дан қайта жиҳозлаш, гидроэнергетикани 
ривожлантиришга хорижий инвестиция-
ларни кенг жалб этиш орқали саноат ҳамда 
аҳолининг электр энергиясига бўлган эҳти-
ёжини янада тўлароқ қондириш вазифаси 
юклатилди.

Даставвал тизим таркибидаги барча 
иншоот ва ташкилотлар хатловдан ўтка-
зилди. Илмий ва амалий таҳлиллар янги 
ГЭСларни қуришда ҳам, мавжудларини 
модернизация қилишда ҳам жаҳон андо-
заларига мос технологиялардан фойда-
ланиш самарали эканини кўрсатди. Яна 
бир муҳим жиҳати, ушбу ишларга халқаро 
молиявий муассасаларнинг узоқ муддатли 
имтиёзли маблағларини жалб этишга ҳам 
алоҳида аҳамият қаратилди. 

Ўтган давр мобайнида “Ўзбекгидроэнер-
го” АЖ томонидан олиб борилган фаол ис-
лоҳотлар натижасида жами 36 та лойиҳа, 
жумладан, 23 та янги ГЭС қурилиб, фойда-
ланишга топширилди. Мавжуд 13 та ГЭС 
замонавий андозалар асосида модерниза-
ция қилинди.

Сўнгги олти ярим йил ичида мамлакати-
мизда ГЭСларнинг умумий сони 37 тадан 
58 тага ҳамда уларнинг ишлаб чиқариш 
ҳажми 1856 МВт.дан 2233 МВт.га етказил-
ди. Эътиборли томони, бу рақамлар сўнгги 
йилларда МДҲ давлатларидаги энг катта 
кўрсаткичлардан бири ҳисобланади.

Ҳозирги кунда Инвестиция дастурига 
мувофиқ, жами қуввати 749 МВт.га тенг 
бўлган 13 та лойиҳа доирасида қури-
лиш-монтаж ишлари олиб борилмоқда.

2023 йилда амалга оширилган ишлар-
га келадиган бўлсак, Тошкент, Андижон, 

бўлиб қолганди. 2,1 миллиард сўм эвазига 
180 ўринли янги ўқув биноси қуриб битка-
зилди. Фақат шугина эмас. 1,9 миллиард 
сўмга 50 қатновга мўлжалланган шифокор-
лик пункти, 1 миллиард сўмга 80 ўринли 
мактаб филиали барпо этилди. Маҳалла-
нинг эски идораси тубдан таъмирланиб, 
мўъжаз кутубхона ва тикувчилик ўқув мар-
кази ҳам барпо этилди. Иккита трансфор-
матор пункти қурилиб, 1,6 километр электр 
узатиш тармоғи тортилди. Қайроқ ва Гу-
матак қишлоқлари аҳолиси ичимлик сув 
билан таъминланди. Суюлтирилган газ 
баллонларини сақлаш ва аҳолига етказиб 

бериш учун сервис маркази ташкил этил-
ди. Воркаут майдончаси, Пастки Дуоба 
қишлоғида ҳам мактаб учун 80 ўринли қў-
шимча бино барпо қилинди. Кам таъмин-
ланган ва ижтимоий ёрдамга муҳтож оила-
ларнинг уй-жойлари таъмирлаб берилди. 

Уйларнинг фасад қисми янгиланди. Қиш
лоқ ҳудуди ободонлаштирилиб, кўркам қи-
ёфа касб этди. 

Дуобалик Рамазон Абдуллаев бундан 
25 йил муқаддам ўз маблағига мактаб қур-
гани бутун мамлакат бўйлаб овоза бўлиб, 

кўпчиликнинг эътирофини қозонганди. 
Қишлоқ ҳаётидаги янгиланишлар ҳақида 
унинг қалб кечинмаларига қулоқ тутдик.

— Кундалик ҳаётимизда рўй бераётган 
ўзгариш-янгиланишлар кишини бир муддат 
ўйлаб, тафаккур қилишга ундайди, — дейди 
Ўзбекистон халқ ўқитувчиси Рамазон Абдул-
лаев. — Умрим шу қишлоқда ўтди. Бу ердан 
узоқда яшаб, ишлашни ҳеч қачон кўзим қий-
маган. Аммо кам бўлмадим. Ўқитувчилик 
касби туфайли обрў-эътибор, ҳурмат-эҳти-
ром топдим. Бироқ шиддатли тараққиёт 
бутун оламни қамраб олаётган бўлса ҳам 
ҳануз бизни четлаб ўтаётганди. Яқингача 
ҳаёт тарзимиз ночор, қишлоғимизга оддий 
электр энергияси ҳам етиб келмаганди. 
Ниҳоят юртимиздаги ислоҳотлар нафаси 
қишлоғимизда ҳам бўй кўрсатди. Кечалари 
зим-зиё қишлоқ хонадонларига нур, киши-
лар турмушига файз кирди. Бу эса одамлар 
кўнглини тоғдек кўтармоқда.           	

Одамларни рози қилиш, улар учун қулай 
турмуш шароитини яратишга қаратилган 
“Обод хонадон — обод кўча — обод маҳал-
ла” мезони Шўрчи туманидаги Хушчекка 
маҳалласида ҳам бўй кўрсатмоқда. Ҳудуд-
да 3932 аҳоли яшайди. Бундан бир неча ой 
олдинги ҳолат билан бугунгиси тамомила 
фарқ қилади. Қурилиш-бунёдкорлик ишла-
ри туфайли 260 та уй-жой таъмирланди. 

Маҳалланинг 7 километр ички йўлига ас-
фальт ётқизилди. 21 километрдан ортиқ 
йўлга тош-шағал тўкилиб, қарийб 4 кило-
метр янги электр тармоғи тортилди. 

Ҳудуд аҳолисини кўп йиллардан буён 
тоза ичимлик сув муаммоси қийнаб келар-
ди. Бу масала ҳам ечимини топди. 4 та сув 
қудуғи жорий таъмирланиб, 8 километр 
ичимлик сув тармоғи тортилди. Хушчекка 
маҳалласига туташ Боботоғ, Сурхон соҳи-
ли, Мустақиллик кўчалари асфальтланди.

— Дастлаб маҳаллада яшовчи аҳоли тў-
лиқ хатловдан ўтказилиб, муаммолари ўр-
ганилганди, — дейди Шўрчи тумани ҳокими 
ўринбосари, хотин-қизлар бўлими бошлиғи 
Зулфия Шерова. — “Аёллар дафтари”га 93 
хотин-қиз рўйхатга олиниб, 50 нафарига 
амалий кўмак кўрсатилди. Ишсиз 16 аёл-
га субсидия ҳисобидан тикув машинаси 
берилди. 21 фуқарога “Ҳар бир оила —  
тадбиркор” дастури асосида 33 миллион 
сўмдан жами 693 миллион сўм имтиёзли 
кредит ажратилди. Умуман олганда, мазкур 
тадбир доирасида маҳалладаги 127 киши-
нинг бандлиги таъминланди. Қишда лой, 
ёзда чанг кўчалар таъмирланиб, маҳалла 
ҳудудидаги кенг кўламли ишлар мактабу 
тиббиёт муассасаси ва аҳоли хонадонла-
рини ҳам қамраб олди. Бунинг учун 3 мил-
лиард 33 миллион сўм сарфланди.

Хуллас, бунёдкорлик ва яратувчанлик 
руҳи манзиллардан манзилларга кўчиб, 
“Обод хонадон — обод кўча — обод маҳал-
ла” мезонлари асосида ҳудудлар инфрату-
зилмаси яхшиланмоқда, аҳоли учун қулай 
турмуш шароитлари яратилмоқда.

Илҳом РАҲМАТОВ,
“Янги Ўзбекистон” мухбири

манзиллардан манзилларга 
КªЧАЁТГАН ОБОДЛИК

Пурвиқор тоғлар қўйнидаги Дуоба қишлоғи денгиз сатҳидан 
қарийб 2 минг метр баландликда, Сурхондарё вилояти 
марказидан 180 километр олисда жойлашган. Табиатнинг 
бетакрор гўзаллигини кўз-кўз қилувчи Дуоба, Пастки Дуоба, 
Гуматак ва Қайроқ қишлоқларидан иборат маҳаллада 
2,5 мингдан ортиқ аҳоли яшайди. Қиш фаслида туман 
марказидан узилиб қоладиган бу ҳудуд одамлари қорлар 
эриши, баҳор келишини интиқлик билан кутарди. Чунки оғир 
тоғ йўлларида автомобилда ҳаракатланишнинг сира имкони 
бўлмасди. Бугун эса  асрлар бўйи одамларни қийнаб келган 
муаммо барҳам топди. Кенг кўламли бунёдкорлик ишлари 
натижасида қишлоққа янги ҳаёт нафаси кириб келди.    

Самарқанд ва Сурхондарё вилоятларида 
умумий қуввати 190 МВт.га тенг 8 та ГЭС, 
жумладан, 3 та йирик ва 5 та микро ГЭС 
ишга туширилди. Тошкент вилоятида “Ис-
пайсой”, Андижонда “Завроқ”, “Хонобод 
микро ГЭС”лари, Самарқандда “Шаудар” 
ва “ПК 102+00 ГЭС”, Сурхондарёда “Тўпо-
ланг ГЭС” ва “Исфара микро ГЭС-1” лойи
ҳалари шулар сирасига киради.

Хабарингиз бор, жорий йилда Прези-
дентимиз ташаббуси билан мамлакати-
миздаги энг йирик Чорвоқ ГЭСдан кейинги 
ўринда турувчи — модернизациядан сўнг 
қувватлари янгиланган “Тўполанг ГЭС” 
фойдаланишга топширилди. Унинг бошқа-
руви тўлиқ автоматлаштирилган ва инсон 
омилисиз “ақлли” тизимда ишлайди.

Маҳаллийлаштириш ишлари доираси-
да Сурхондарё вилояти Қизириқ туманида 
“Исфара микро ГЭС-1” қувват бера бошла-
ди. У юртимиз гидроэнергетика тизимида-
ги дастлабки миллий ГЭС ҳисобланади. 
Сабаби, Ўзбекистонда илк бор мазкур 
гидроиншоот доирасидаги барча ишлар, 
жумладан, лойиҳалашдан тортиб, унга 
ўрнатилган асбоб-ускуналаргача тўлиқ 
маҳаллий ишлаб чиқарувчилар томонидан 
бажарилди. Жамият таркибидаги “Сувса-
ноатмаш” АЖ негизида ушбу иншоот учун 
зарур бўлган жиҳозлар ишлаб чиқарилди.

Минтақамизда сўнгги йилларда сув кам 
бўлган мавсумлар тез-тез такрорланмоқда. 
Шундай бўлса-да, “Ўзбекгидроэнерго” АЖ 
томонидан амалга оширилаётган бунёд-
корлик ишлари натижасида яратилган 
қўшимча қувватлар эвазига соҳа салоҳия-

тини нафақат бир маромда сақлаш, балки 
йилдан-йилга мавжуд қувватларни ошириб 
боришга ҳам эришилмоқда.

Жорий йилда жамият тасарруфидаги 
корхоналар томонидан 7 миллиард кило-
ватт-соатга яқин электр энергияси миллий 
электр тармоқларига етказиб берилиши 
мўлжалланган. Бу ўтган йилги кўрсаткичга 
нисбатан 8 фоиз кўп демак.

— ESG атамаси Ўзбекистонда ҳали 
унчалик оммалашган эмас. Бу тамойил-
ни жорий этиш бўйича йирик компания 
ва жамиятлар дастлабки қадамларни 
қўймоқда, унинг талабларини ўрганиш 
устида иш олиб боряпти. Шундай бир 
кезда “Ўзбекгидроэнерго” АЖ мамла-
катимизда биринчи бўлиб халқаро ESG 
рейтингини олишга муваффақ бўлди...

— Президентимизнинг шу йил 28 фев-
ралдаги “2022-2026 йилларга мўлжаллан-
ган Янги Ўзбекистоннинг тараққиёт стра-
тегиясини “Инсонга эътибор ва сифатли 
таълим йили”да амалга оширишга оид 
давлат дастури тўғрисида”ги фармони-
да 2023-2026 йилларда устав капиталида 
давлат улуши мавжуд трансформация қи-
линадиган акциядорлик жамиятлари фао-
лиятига халқаро ESG (Environment, Social, 
Governance) тизимини жорий этиш, бунда 
атроф-муҳит, ижтимоий ва корпоратив 
бошқарув омиллари, шунингдек, барқарор 
ривожланиш билан боғлиқ жиҳатларни ҳи-
собга олиш масалаларини жамиятлар бош
қарув органларида кўриб чиқиш вазифаси 
қўйилган эди. Давлатимиз раҳбарининг 
жорий йил 30 мартдаги “Гидроэнергетика 
соҳасини янада ислоҳ қилиш чора-тад-
бирлари тўғрисида”ги қарори 8-банди-
да ҳам жамиятимиз зиммасига экологик, 
ижтимоий ва корпоратив бошқарув (ESG) 
тамойилларини жорий этиш ва 2025 йил-
га қадар бу рейтингни олиш топшириғи 
берилган. Биз бу топшириқни муддатидан 
олдин бажариб, шу йилнинг ўзида мазкур 
рейтингни олишга эришдик.

— Шу ўринда ESG нима, нима учун 
ушбу рейтингга эга бўлиш йирик компа-
ниялар учун муҳим ҳисобланишига изоҳ 
бериб ўтсангиз?

—  ESG тамойилидаги ҳар бир ҳарф 
аниқ бир йўналишни ифодалайди. Е — инг
лизча “environmenta” мезони компаниянинг 
атроф-муҳитга қанчалик қайғуришини анг
латади. Бу иссиқхона газлари ташланма-
лари, атроф-муҳитнинг ифлосланиши ва 
табиий ресурслардан оқилона фойдала-
ниш, экологик қонунларга риоя қилиш каби 
масалаларни ўз ичига олади.

S — “social” корхона ёки жамиятнинг ўз 
ходимларига, етказиб берувчиларига, ми-

жозларга ва бошқа ҳамкорларига бўлган 
муносабатини акс эттиради. Шунингдек, 
ходимларнинг соғлиғи ва хавфсизлиги, 
уларнинг касбий ривожланиши, хавфли 
меҳнат шароитлари, инсон ҳуқуқларини 
ҳурмат қилиш, товарлар сифати учун ми-
жозлар олдидаги масъулият ва ижтимоий 
ташаббусларда иштирок этиш мезонлари-
ни ифодалайди.

G — “governance” бошқарув самарадор-
лиги, акциядорлар ҳуқуқлари, аудит ва кор-
рупцияга қарши кураш, ҳар хил хатарларни 
(риск) бошқаришни ўз ичига олган корпора-
тив бошқарув қоидаларидан иборат.

Ушбу тушунчаларнинг асосий моҳия-
ти шундаки, улар йирик компанияларнинг 
жамият ривожига ҳисса қўшиш, жумладан, 
хайрия ишларини бажариш, ўз ходимла-
рининг ҳақ-ҳуқуқларини таъминлаш, ижти
моий муаммоларни бартараф этишда кў-
маклашиш каби масъулиятли вазифаларни 
ҳам зиммасига олганини намоён этади.

— “Ўзбекгидроэнерго” АЖ ESG та-
мойилларини муваффақиятли амалга 
ошириш учун қандай ишларни йўлга 
қўйди ва рейтинг туфайли қандай аф-
залликларга эга бўлади?

— ESG тамойилларини амалга ошириш 
учун жамиятимиз бу борадаги  халқаро 
стандарт ва талабларни ўрганиб чиқди. 
Аввало, биз барча зарур маълумотларни 
тўплаган ҳолда, кенг қамровли таҳлилни 
ўтказдик. Кейин эса уларни веб-сайтимиз-
да халқаро стандартларга мувофиқ инглиз 
тилида эълон қилдик. Бундан ташқари, 
жамиятимиз томонидан 2022 йил учун би-
ринчи “Барқарор ривожланиш ҳисоботи”ни 
ишлаб чиққанимиз бунинг пойдевори бўл-
ди. Ушбу ҳужжатда биз экологик, ижтимоий 
ривожланиш ва корпоратив бошқарув соҳа-
ларида бажарилган ишларни очиқ-ошкора 
тақдим этдик. Чунки ўз фаолиятига доир 
маълумотларни оммага ҳавола этадиган 
компаниялар сармоядорлар эътиборига 
тезроқ тушади.

Маълумки, инвесторлар ESG рейтингла-
рини компанияларнинг ESG кўрсаткичла-
ри бўйича фаолиятини баҳолашда муҳим 
маълумот манбаи деб билади ва уларнинг 
ижобий томонларига қараб ҳамкорликни 
йўлга қўяди, тўғридан-тўғри инвестициялар 
киритади. Биз инвесторлар ўртасида ўтка-
зилган сўров натижаларига кўра, дунёда 
етакчилар сафида турган ва катта нуфузга 
эга бўлган “Sustainable Fitch” рейтинг агент-
лигидан Ўзбекистонда биринчи бўлиб ESG 
рейтингини олишга муваффақ бўлган эдик.

Ижобий баҳолаш учун асосий омил-
лардан бири сифатида жамиятнинг 

атроф-муҳитни муҳофаза қилиш фаолия-
тига масъул бўлган “Атроф-муҳитни муҳо-
фаза қилиш ва кадастр хизмати” бўлими-
нинг мавжудлигини келтириш мумкин. Ушбу 
бўлим оқова сув сарфини камайтириш, 
ҳаво ифлосланишини минималлаштириш 
ва чиқиндиларни утилизатция қилиш жара-
ёнларини яхшилаш бўйича фаол иш олиб 
бормоқда.

Қолаверса, атроф-муҳитни бошқариш 
тизимига ISO 14001:2015 талаблари жорий 
этилган. Бу, ўз навбатида, экологик нохуш 
ҳодисаларнинг олдини олишда муҳим ўрин 
тутмоқда.

Жамиятимизнинг экологик талаблар, 
айниқса, ободонлаштириш соҳасидаги 
саъй-ҳаракатлари ESG балида ҳам ижо-
бий баҳоланган. Бунда инсон ҳуқуқларини 
таъминлаш бўйича амалга ошираётган 
тадбирларимиз ва одоб-ахлоқ кодексини 
ҳаётга татбиқ этганимиз ҳам бош омиллар 
сирасига киради. Улар Инсон ҳуқуқлари 
умумжаҳон декларациясини ва БМТнинг 
Инсон ҳуқуқлари, меҳнат, коррупцияга қар-
ши кураш ва атроф-муҳитни муҳофаза қи-
лиш бўйича глобал шартномаларига тўла-
тўкис мос келади.

Шу билан бирга, жамиятда азалдан 
хайрия тадбирлари ва ҳомийлик орқали 
маҳаллий идоралар ва фуқаролар билан 
ўзаро ҳамкорликка алоҳида эътибор қа-
ратиб келинади. Бу каби хайрли ишлар 
“Ўзбекгидроэнерго”нинг умумий барқарор 
ёндашувининг муҳим таркибий қисмига ай-
ланди ва халқаро ESG рейтингини олишга 
ҳисса қўшди.

Корпоратив бошқарувга келсак, бу бо-
рада катта ҳажмдаги маълумотлар жами-
ятимиз веб-сайтида инглиз тилида эълон 
қилиниши йўлга қўйилган. Шунингдек, 
“Комплаенс-назорат” ва коррупцияга қар-
ши курашиш бўлими ҳам ўз ишини тако-
миллаштириб боряпти.

Инвесторлар ESG рейтингларини ком-
панияларнинг бу борадаги кўрсаткичлари 
ҳақида муҳим маълумот манбаи деб билади 
ва баъзи рейтингларга афзаллик берилади. 
Халқаро инвестиция ва молия институтлари 
билан ишлашда юқори жозибадорлик касб 
этади, ижобий имижимизни оширади.

— Давлатимиз раҳбарининг қарорида 
белгилаб берилган вазифа муддатидан 
икки йил илгари бажарилди. Эндиликда 
ESG рейтинги бўйича амалга оширила-
диган ишларни янада мустаҳкамлаш 
йўлида қандай ишлар олдинда турибди 
деб ўйлайсиз?

— Дунё янги бир босқичга қадам қўй-
моқда. Бу босқич глобал муаммолари, 

умуминсоний қадриятлари, ўзгача 
талаблари, инжиқликлари, таъсирчанлиги 
билан ажралиб туради. Ахборот айланиш 
кўлами ва тезлиги нуқтаи назаридан бағоят 
кенгайиб боряпти. Бундай шароитда ишонч 
энг асосий инвестицияга айланади. Замон-
нинг ўзгаришлари, глобал трендларни дои
мий кузатиб бориш ва уларга мослашиш 
эса бугунги бизнеснинг асосий шартлари-
дан бири саналади. ESG ана шу ишонч ва 
мослашувчанлик пойдевори устида барпо 
этилаётган янги муносабатлар тизимидир. 
Усиз ҳеч қайси компаниянинг глобал мар-
раларни кўзлашга имконияти йўқ, деган 
фикрдаман.

Келажакда ESG стратегиямизни мус
таҳкамлаш ва ривожлантириш учун биз 
бир қатор асосий чора-тадбирларни амал-
га оширяпмиз. Биринчи навбатда, жамият
нинг ташкилий тузилмасида жиддий ўзга-
ришлар қилдик. Биз ESGни амалга ошириш 
бўйича махсус бўлим ташкил этдик, у ҳозир 
барча йўналишдаги ташкилот ва бошқар-
малар билан яқин ҳамкорлик қилади. Эко-
логия соҳасидаги ташаббусларни чуқур 
таҳлил қилиш ва муваффақиятли амалга 
ошириш мақсадида унга мутасадди бўлган 
бўлим ходимлари сони кўпайтирилди. Улар 
ўз билими ва малакаси юқорилиги билан 
халқаро ҳамкорлик соҳасида, чет эл инвес
тициясини жалб қилиш, давлат-хусусий 
ташкилотлар билан ишлашда ибрат кўрса-
тиши ва намуна бўлиши талаб этилади.

Бундан ташқари, жамиятда гендер тенг
ликни таъминлаш бўйича фаол иш олиб 
бориляпти ва тез орада халқаро мутахас-
сисни мустақил аъзо сифатида кузатув 
кенгашимизга жалб қилишни режалаштир-
ганмиз.

“Ўзбекгидроэнерго” акциядорлик жамияти 
тўрт йилдан буён жаҳонда етакчи топ “учлик” 
рейтинг агентликларидан бири ҳисобланган 
“Фитч Рейтингс” халқаро рейтинг агентлиги-
нинг “ББ-” халқаро кредит рейтингини барқа-
рор даражада сақлаб келмоқда. Бундан 
ташқари, жамият 2023 йилда мустақил кре-
дит рейтингини бир поғонага ошириб, узоқ 
муддатли эмитент рейтингини “Б+” даражага 
кўтаришга эришди.

Шунингдек, ошкораликни таъминлаш 
мақсадида 2022-2023 йиллар учун харид 
жараёнларини аудитдан ўтказиб, корруп-
цияга қарши курашиш тизими самара-
дорлигини ошириш (“форензик”) бўйича 
дунёда аудиторлик ва консалтинг хизмат-
лари кўрсатувчи “катта тўртлик” томонидан 
жамият харид тизими бўйича ижобий аудит 
хулосаси олинган.

Жамиятнинг яна бир катта ютуғи бу 
унинг тасарруфидаги энергия ҳосил қи-
лувчи корхоналарда Марказий Осиёда илк 
бор “Яшил энергия” сертификати жорий 
этилганидир. Хусусан, Президентимиз-
нинг 2023 йил 12 майдаги “Яшил энергия” 
сертификатлари тизимини жорий этиш 
чора-тадбирлари тўғрисида”ги қарорига 
мувофиқ, энергия ҳосил қилувчи корхона-
ларда ишлаб чиқарилган қувватлар учун 
биринчи марта “Яшил энергия” сертифика-
ти тизими татбиқ этилди. Бу борадаги ама-
лий чора-тадбирлар давом эттирилмоқда.

Таъкидлаш жоизки, I-REC сертифи-
катларини (“Яшил энергия” сертификат-
лари) биржа орқали сотиш мамлакатга 
экологик масъулият ва қайта тиклана-
диган энергиядан фойдаланишга содиқ-
лигини намойиш этиш имконини беради 
ҳамда табиий равишда Ўзбекистоннинг 
халқаро даражадаги экологик рейтингини 
оширади. Айни пайтда бу йўналишларда 
амалга оширилаётган ишлар соҳага хо-
рижий инвестицияларни янада кенг жалб 
этишда ўзига хос кафолат вазифасини 
ўтайди.

“Янги Ўзбекистон” мухбири 
Абдурауф ҚОРЖОВОВ 

суҳбатлашди.

ЭКОЛОГИК, ИЖТИМОИЙ ВА 
КОРПОРАТИВ БОШ£АРУВ

“Ўзбекгидроэнерго” АЖ мамлакатимиз компания ва корхоналари орасида 
биринчи бўлиб халқаро ESG рейтингини олишга муваффақ бўлди

Гидроэнергетикани 
ривожлантириш аҳолини 
нафақат барқарор 
электр энергияси билан 
таъминлаш, балки атроф-
муҳит ва экологияни 
асрашда ҳам муҳим 
аҳамиятга эга. Кейинги 
даврда гидроэнергетикани 
ислоҳ қилиш бўйича 
Президентимизнинг 
битта фармони, 7 та 
қарори ҳамда Вазирлар 
Маҳкамасининг 2 та 
қарори қабул қилингани 
ҳам унга бўлган эътиборни 
яққол намоён этиб 
турибди.



Давр талаби

Талабанинг шахсий 
салоҳиятини юзага 

чиқаради
Илм-фан бир жойда қотиб турмай, 

доимий янгиланишларни тақозо этади. 
Масалан, бир вақтлар таълимда уму-
мийлик, барча ўқувчиларни бир хил, 
ўзгармас дастурлар асосида ўқитиш 
шакли кенг қўлланилган бўлса, бугунга 
келиб аксарият давлатларда индивиду-
ал таълимга фаол ўтилган. Бу узлуксиз 
таълимнинг ҳар бир босқичида татбиқ 
этиляпти. Яъни таълимнинг мактабгача, 
мактаб, олий таълим ва олий таълимдан 
кейинги босқичларида индивидуалликни 
ривожлантиришга катта эътибор қара-
тилмоқда. Бу замонавий тилда таълим 
траекторияси деб ҳам юритилади.

Таълим фаолиятини индивидуал-
лаштиришнинг энг истиқболли моделла-
ридан бири  бу — таълим траекторияси 
ҳисобланади. Бошқа таълим босқичлари 
сингари олий таълимда ҳам бу усулнинг 
аҳамияти тобора ортмоқда. Гап шунда-
ки, таълим траекторияси ҳар бир тала-
банинг таълимда шахсий салоҳиятини 
рўёбга чиқаришнинг индивидуал шак-

Шундан бошлаб китобга муносабатим 
буткул ўзгарди. Фаолиятимдаги маъруза-
ларим, турли суҳбатларда китоб ўқишни 
тарғиб қилишга одатланиб қолдим. Марк 
Твеннинг “Саводли бўла туриб, китоб 
ўқимаган кишининг саводсиздан фарқи 
йўқ”, деган гапларини тез-тез ёдга ола 
бошладим.

Ўзим ҳам ҳар куни китоб ўқийдиган 
одат чиқардим, агар китоб ўқимасам, 
худди бирор нимани йўқотган ёки унутиб 
қолдиргандай ҳис уйғонадиган бўлди. 
Айниқса, хизмат сафарлари давомида 
йўлда китоб ўқиш мутолаа учун жудаям 
қулай фурсат эканини англаб етдим. 

ИНДИВИДУАЛ ТАЪЛИМ

муста¿ил фикрли ёшлар сафини 
кенгайтиради

Мамлакатимиз таълим ва 
илм-фан соҳасининг ҳозирги 
қиёфасини бундан 6-7 йил 
олдингиси билан таққослаб 
бўлмайди. Орадаги фарқ, 
ўзгариш ва имкониятлар 
ниҳоятда катта. Гарчи 
юртимизда узлуксиз таълим 
тизими аввалдан мавжуд 
бўлса-да, соҳага ҳақиқий 
маънодаги эътибор, янгича 
ёндашувлар, молиявий кўмак 
охирги йилларда, айниқса, 
кескин ошди. Бугун буюк 
алломаларни етиштирган 
бу заминда таълим-тарбия, 
илм-фанни ривожлантириш 
энг муҳим мақсадлардан 
бирига айланди, бу борадаги 
ислоҳотлар аниқ ҳаракатлар, 
ҳуқуқий асосларда намоён 
бўлмоқда.
Давлат дастурида ҳам таълим 
сифатини ошириш, соҳани 
илғор хорижий тажриба 
асосида ислоҳ қилиш бўйича 
аниқ вазифалар белгиланган.

Жаббор ЎСАРОВ,
педагогика фанлари 
доктори, профессор

Авазбек ИНОМОВ, 
Ижтимоий-маънавий 
тадқиқотлар институти 
мустақил тадқиқотчиси, 
ИИВ Академиясининг 
магистратура тингловчиси

Ташаббус

бир йўловчи — 
бир китоб

ли бўлиб, таълим жараёни давомида 
йигит-қизларнинг ташкилий, ижодий ва 
бошқа шахсий қобилиятлари аниқлана-
ди ҳамда шунга мос равишда йўналтири-
лади. Яъни ҳар бир талаба билан унинг 
қизиқишлари, касбий истаклари асосида 
индивидуал ишланади.

Траектория сўзининг ўзи ҳақида гап 
кетганда эса кўпчилик физик тушун-
ча — жисмларнинг ҳаракати давомида 
қолдирган изини тасаввур қилади. Бироқ 
биз сўз юритаётган траектория жисмлар-
нинг эмас, айнан талабаларнинг келажак 
касбий фаолиятини белгилайдиган таъ-
лимдаги траекторияси, яъни уларнинг  
сифатли таълим стратегиясини назарда 
тутади.

Индивидуал таълим траекторияси 
бўйича машғулотларни ташкил этиш 
махсус методология ва технологияни та-
лаб қилади. Замонавий дидактикада бу 
муаммони ҳал қилиш учун одатда икки-
та қарама-қарши усул таклиф этилади, 
уларнинг ҳар бири индивидуал ёндашув 
деб аталади.

Биринчи усул — табақалаштирил-
ган таълим бўлиб, унга кўра, ҳар бир 
талабага индивидуал ёндашиш, у ўр-
ганаётган материални мураккаблик, 
диққат-эътибор даражасига қараб 
фарқлаш таклиф этилади. Бунинг учун 
талабалар одатда гуруҳларга ёки дара-
жаларга бўлинади.

Иккинчи усул талаба ўзи ўрганадиган 
таълим соҳасига нисбатан ўз таълим йў-
лини танлашини назарда тутади. Бошқа-
ча айтганда, ҳар бир талабага барча ўқув 
фанларини ўзлаштириш учун ўз таълим 
траекториясини яратиш имконияти бери-
лади. Бироқ бу усул мамлакатимиз таъ-
лим муассасаларида камдан-кам учрай-
ди. Чунки у ташқаридан қўйилган умумий 
мақсадлар фонида талабаларнинг на-
фақат индивидуал ҳаракати, балки ҳар 
бирининг турли хил таълим моделлари-
ни ўзига хос тарзда ва шахсий салоҳияти 
билан боғлиқ ҳолда бир вақтнинг ўзида 
ишлаб чиқиш ҳамда амалга оширишни 
талаб қилади.

Шу боис, юртимизда 
биринчи усул — ин-
дивидуал таълим 
кенг тарқалиб, 
уни амалга 
оширишда 
замонавий 
ёндашувлар 
оммалашиб 
боряпти. Унинг 
ўзига хос томони, 
талаба таълим жа-
раёни, график ҳолати 
кабиларни индивидуал 
танлаб, мавзуни ўзлашти-
ришда босқичма-босқич тў-
лиқ мустақилликка ўтиб боради. 
Ўқитувчи эса бу жараёнда талабага 
маслаҳатчи сифатида қатнашиб, уни 
йўналтириб туради. Талабага шахсий 
манфаатлари, ўқув фаолиятининг хусу-
сиятлари, таълим олиш усуллари, ўқув 
материалини ўзлаштириш, ўқув фаоли-
яти турларини ҳисобга олган ҳолда тан-
лаш имконияти берилади. Индивидуал 

таълим траекториясини 
тузишда энг муҳими 

ҳам шу, аввало, 
талабанинг им-

конияти, қо-
билияти, ис-
тиқболлари, 
н а т и ж а г а 

эришиш учун 
б а ж а р м о қ ч и 

бўлган саъй-ҳара-
катларини баҳолаш-

дан иборат. 
Аммо индивидуал таъ-

лим ҳар бир талаба билан 
якка ҳолда ишлашни назарда 

тутмайди. Бу усул ҳар бир тала-
бада мустақил ишлай олиш кўник-

масини шакллантириш билан боғлиқ. 
Бунда талаба ўз индивидуал фазилати 
ва қобилиятига асосланиб, ўзининг таъ-
лим траекториясини қуради. Таълим 
жараёни давомида “ўзлаштириш хари-
талари”нинг турлари ва имкониятини ўр-
ганади, уларга доска билан ишлашнинг 
турли техникалари намойиш этилади, 
дарс ва машғулотларда иштирокчилар-
нинг фаоллигини ошириш ва жараёнга 
диққатини жамлаш учун қўлланилиши 
лозим бўлган академик йўналтирилган 
ҳаракатли топшириқлар тўплами бери-
лади.

Умуман, таълимнинг индивидуал тра-
екторияси талабанинг таълимдаги шах-
сий салоҳиятини рўёбга чиқаради. Бу 
билан уларнинг бир неча ҳуқуқ ва имко-
ниятлари ҳам таъминланади. Масалан, 
ҳар бир ўқув фанида индивидуал маъно 
ва мақсадларни танлаш ёки аниқлаш, 
асосий тушунча,тоифаларни шахсий 
талқин қилиш ва тушуниш, индивидуал 
таълим дастурларини тузиш, ўз фаоли-
ятини назорат қилиш, акс эттириш ва 
ўз-ўзини баҳолаш усулларини танлаш 
ҳуқуқи берилади. Ўрганиладиган фан-
лар, ижодий лабораториялар ва асосий 
ўқув режасига мувофиқ бўлган дарслар-
нинг бошқа турларини индивидуал тан-
лаш ҳуқуқи ҳам шулар жумласидан.

Назария ва амалиётни 
бирлаштиради

Индивидуал таълим траекторияси-
нинг яна бир афзаллиги бор. Бу талаба-
ларнинг нафақат таълим жараёни, бал-
ки дарсдан ташқари изланиши, ижодий 
ишлари, бўш вақтини унумли ташкил 
этишида ҳам биргаликда иш олиб бо-
ришдир. Бунинг учун, аввало, йигит-қиз-
ларнинг педагогик-психологик портре-
тини аниқлаш ва шу асосда уларнинг 
таълим траекториясини белгилаш керак 
бўлади. 

Мазкур йўналишда бир қанча педа-
гогик қарашлар, ёндашувлар мавжуд. 
Чирчиқ давлат педагогика университети 
мисолида оладиган бўлсак, олий ўқув 
юртида педагогик таълим инновацион 
кластерининг ташкил этилиши бу бора-
даги муҳим қадамлардан бири бўлди. 
Ана шу таълимдаги кластер асосида 
ташкил этилиб, фаолият юритаётган 
“Педагогик альянс майдончаси” эса та-
лабаларнинг илмий ва амалий фаолият-
ни уйғунлаштиришига кенг шароит ярат-
моқда.

Педагогик альянс кластер субъект-
лари бўлган таълим олувчи, таълимни 
келажак касбий фаолиятига мос ҳолда 
тақдим этувчилар ҳамда ўрганиш май-
дончалари (боғча, мактаб, ОТМ, маҳал-
ла, оила) ўртасидаги манфаатли ҳам-
корликни таъминловчи майдончадир. 
Унда ҳар бир талаба ўз қизиқишларидан 
келиб чиқиб, индивидуал фаолият билан 
шуғулланиш учун аниқ йўналиш, йўллан-
ма олади. 

Альянснинг мақсади педагогик таъ-
лим кластери бўйича амалга оширил-
ган ишларни схематик тарзда акс этти-
риш орқали талабаларни бу жараёнга 
мақсадли йўналтиришдан иборат. Унда 
мақсад умумий бўлса-да, манфаатлар 
хусусийлашади. Бу ерда талабалар таъ-
лим жараёнида олган назарий билими-
ни амалиётда қўллаш ҳамда бу борада 
эришилган натижалар билан танишиш 
имкониятига эга. Кимдир альянсдаги ил-
мий тадқиқотларда фаол иштирок этса, 
кимдир амалий иш фаолиятига кириша-
ди, бошқаси ўзининг келажакдаги фао-
лият траекториясини белгилаб олади. 
Бунинг учун шароит ҳам, таклифлар ҳам 
мавжуд. Талаба эса улардан бирини ин-
дивидуал тарзда танлайди.

Бугунги кунда “Педагогик альянс 
майдончаси”да қатор лойиҳалар амал-
га оширилмоқда. “Очиқ осмон остидаги 
мактаб” ижтимоий-мобиль комплекс хиз-
мат лойиҳаси, “SMART сенсорика” моҳир 
қўллар лойиҳаси, “Бир сафда” кўнгил-
лилар (волонтёрлар) ҳаракати кабилар 
шулар жумласидан. Бундан ташқари, 
мактаб лаборатория, инклюзив таълим, 
бандлик, аралаш таълим, илмий кластер 
каби педагогик таълим кластерининг 
педагогик-психологик асосларини очиб 
беришга қаратилган қатор лойиҳалар 

амалиётга татбиқ этилиб, уларда бево-
сита талабалар, мактаб ўқувчилари ҳам 
иштирок этмоқда. Масалан, бандлик 
компонентида талабалар ҳам таълим 
олиб, ҳам касбий фаолиятни амалга 
оширади. Мобиллик компонентида эса 
таълимнинг барча босқичида болалар-
нинг мослашуви бўйича тадқиқотлар 
ўтказилади. Олинган илмий таҳлиллар 
асосида амалий механизмлар ишлаб 
чиқилади. Талабалар уларда қатнашиб, 
ҳар бир механизмни ўрганади, шахсий 
хулосалари асосида олган кўникмалари-
ни эса амалиётда ёки иш олиб бораётган 
ташкилотида қўллайди.

Педагогик альянснинг яна бир муҳим 
жиҳати шундаки, бу ерда олиб борил-
ган ҳар бир ишнинг QR-кодли тақдимоти 
мавжуд. Шу код орқали талабалар керак-
ли маълумотларни юклаб олиб, фаолия-
тида фойдаланиши мумкин. Қолаверса, 
университет талабалари бандликка кў-
маклашишга қаратилган турли тақдимот 
ва лойиҳаларда иштирок этиб, ўқиш жа-
раёнининг ўзидаёқ муносиб иш топиш 
имкониятига эга. 

Индивидуал таълим ҳақида гап бор-
ганида, имконияти чекланган талабалар-
ни эътибордан четда қолдириш мумкин 
эмас. Боиси, мамлакатимизда ҳар бир 
инсон муносиб таълим олиш ҳуқуқига эга 
экани Конституциямиз билан белгилаб 
қўйилган. Қолаверса, охирги йилларда 
инклюзив таълимни ривожлантиришга 
қаратилган эътибор ошгани инсон омили 
бош мезонга айланган мамлакатимиз-
да катта ислоҳотлардан бири сифатида 
эътироф этилмоқда. 

Имконият чеклангани таълим олишга, 
илм қилишга тўсиқ бўлмаслиги керак. Бу 
борада замонавий ёндашувлар кенг қўл-
ланилаётгани боиси ҳам шунда. Универ-
ситет педагогик альянсида ҳам имкония-
ти чекланган талабалар учун “Чегарасиз 
имкониятлар” касбий академик фаолият 
амалиёти, “Бугундан педагог” методик, 
“Билиш диaгнoстикaси” психологик, 
“Касб танлаш мобиллиги” реформатик 
лойиҳалари мавжуд. Ушбу лойиҳалар-
нинг мақсади имконияти чекланган фар-
занди бор оилаларга тезкор комплекс 
таълим хизматларини кўрсатиш, кўнгил-
ли талабаларни методик хизматга жалб 
этиш орқали уй таълимини самарали 
ташкил этишга кўмаклашишдан иборат. 
Бу ногиронлиги бўлган талабаларга пе-
дагогик фаолият тўсиқларини бартараф 
этиш моделларини ўзлаштиришга кўмак
лашади.

Ҳозирги кунда индивидуал таълим 
малакали кадрлар тайёрлаш, мустақил 
шахсларни тарбиялашнинг энг замо-
навий ва самарали усулларидан бири 
саналади. Педагогик таълим траекто-
рияси талабага нафақат индивидуал 
ўқиш, балки дарсдан ташқари изланиш, 
ижодий ишларни ривожлантириш, бўш 
вақтини унумли ташкил этишга шароит 
яратади. Шу жиҳатдан индивидуал таъ-
лим траекториясини шакллантириш бу-
гунги куннинг муҳим талабидир.

2022 йил кузида “Афросиёб” тезюрар 
поездида Самарқанддан Тошкентга қа-
раб йўлга чиқдим, вагонда ўриндиқла-
ри бир-бирига қараган жойга ўтирдим. 
Йўловчиларнинг деярли барчаси смарт-
фонда қўшиқ эшитган, кино кўрган ва 
интернет орқали ўзи учун керак-нокерак 
маълумотларни томоша қилаётганини 
доимгидай кузатдим.

Сўнг жойимга ўтириб, сумкамдан “Ли-
дерлар” китобини олиб ўқий бошладим. 
Орадан 10-15 дақиқа ўтгач, мен билан 
ёнма-ён ўтирган уч ҳамроҳим китоб ўқи-
ётганимни кўрибми ёки бошқа сабабми, 
аниқ билмайман (балки китоби йўқли-
гидан, ўқимаётганидан уялгандир), те-
лефон титкилашни тўхтатди ва уйқуга 
кетди.

Орада поезд ходимлари бизга чой ва 
ширинлик улашди, сўнгра кимдир нар-
хи 20-30 минг сўмлик музқаймоқ, яна 
кимдир 25 минг сўмлик ичимлик, турли 
егулик ва ширинликларни махсус ара-

вачада сотиш учун тарғиб қилиб, мақтай 
бошлади. Йўловчиларнинг аксарияти 
ўзига керакли нарсаларни сотиб олди.

Мен эса китоб ўқишни давом этти-
риб, атрофимдаги йўловчилар нима би-

лан банд эканини кузатиб кетавердим. 
Афсуски, мендан бошқа биров китоб ўқи-
ганига кўзим тушмади.

Ўша вақтда менда бир савол туғилди. 
Нега кўпчилик йўлда фақат еб-ичади ёки 
телефонида аксар кераксиз маълумот-
ларни кўриш билан вақтини зое кетказа-
ди?

Дарров саволимга жавоб ҳам топ-
дим. Чунки темир йўлларимизда йўлов-
чиларга китоб ўқиш учун тавсиялар 
ёки сотиб олиш учун китоб тарғибот 
(реклама) қилинмайди. Фақатгина егу-
лик ва ичимликлар тақдим этилади, 
ҳатто уларнинг нархи одатдагидан қим
матроқ...

Тошкентга етиб келганимиздан сўнг 
ёнимда ўтириб келган йўловчи йигит қай-
си асарни ўқиганимни ва ўзи ҳам китоб 

ўқишни яхши кўришини, аммо ҳеч вақти 
бўлмаслигини, келгунича менга ҳавас 
қилганини айтиб қолди.

Шунда одамлар орасида китобхон-
лик маданиятини ошириш, китоб му-
толаасига қизиқишни кучайтиришнинг 
энг қулай ва яхши усулларидан бири 
йўловчилар орасида китоб ўқиш тарғи-
ботини йўлга қўйиш  эканини англадим. 
Бу ғояни ўзим амалга оширишга ки-
ришдим. Ном ҳам ўйлаб топдим: “Бир 
йўловчи — бир китоб”. Ушбу лойиҳа 
асосида темир йўлларда, аэропортлар-
да, метрополитенда тарғибот-ташвиқот 
қилиш учун керакли ишларни бошлаб 
юбордим.

Албатта, бу лойиҳа ўз-ўзидан бўлмас-
лиги аниқ эди. Бунга куч, вақт, ресурслар 
керак. Ишим кўп, бўш вақтим кам бўли-

шига қарамай, кечалари лойиҳа устида 
бош қотирдим. Мутахассислар билан 
маслаҳатлашдим. Шукрки, ҳозир лойи
ҳани ишга тушириш учун деярли 60-70 
фоиз вазифани бажариб бўлдим.

Ўрганиш жараёнида билдимки, юр-
тимизнинг 14 та ҳудудидаги темир йўл 
вокзалларида замон талабига жавоб бе-
радиган бирорта китоб дўкони йўқ экан.  
7 тасида кўзбўямачилик учун ёки шун-
чаки китоб бурчаклари ташкил қилинган, 
холос.

Албатта, вокзалда шошиб кетаётган 
одам бир қарашда буни пайқамайди. 
Мен эса синчковлик билан вокзалларда 
китоб дўконлари бор-йўқлигини ўрга-
ниб, таҳлил қилдим. Ниятим ва орзум —  
барча темир йўл вокзалларида бир хил 
типдаги замонавий китоб дўконлари 
очиб, юртимиз аҳли ва меҳмонлари учун 
хизмат кўрсатишига ҳиссамни қўшмоқчи-
ман.

Хуллас, яқин кунларда шахсан ўзим 
поезд вагонларида китобхонликни тарғиб 
қилиш, юртимиз аҳолисига, қолаверса, 
чет эллик меҳмонларимизга лойиҳамиз 
логотипи туширилган чиройли кийимлар-
да (футболка ва кепка) энг сара асар-
ларни тақдим қилиб, китоб сотмоқчиман. 
Албатта, дастлаб бу тажриба тариқасида 
бўлади.

Ўйлайманки, лойиҳа ўз натижаси-
ни беради, чет элларда бўлгани каби 
бизнинг ҳам метро бекатларимизда, 
поездларимизда ва самолётларимизда 
китобхонлик маданияти юксак даражага 
кўтарилади. 

Лойиҳамнинг бош ғояси — “Энг яхши 
совға ва дўст китобдир!” Асосий мақса-
дим Президентимизнинг “Китоб ўқимаган 
одамнинг ҳам, миллатнинг ҳам келажаги 
йўқ”, деган ғоясини тарғиб этиб, янги Ўз-
бекистонда китобхонликни юқори дара-
жага кўтаришга ҳисса қўшишдир.

Нима учун китоб ўқишимиз керак? Бу савол деярли 
барчанинг хаёлидан ўтган ёки уларга берилган. Аммо ҳар 
доим ҳам саволга аниқ ва лўнда жавоб беришга кўпчилик 

қийналган бўлса керак, деб ўйлайман. Менда ҳам Отабек 
Ҳасановнинг “Лидерлар” китобини ўқигунимча шундай эди. 
Китобдаги “Миядаги кинотеатр” ҳикояси бу саволга нафақат 
аниқ ва лўнда, тушунарли жавоб берди, балки китоб ўқиш учун 
зўр мотивация бўлди.

траекторияси

Мен эса китоб 
ўқишни давом 

эттириб, атрофимдаги 
йўловчилар нима билан 

банд эканини кузатиб 
кетавердим. Афсуски, 
мендан бошқа биров 

китоб ўқиганига кўзим 
тушмади.

1919 йилнинг ўрталаридан бошлаб ав-
вал вақтли матбуотда, сўнгра расмий ҳуж-
жатларда “босмачи” ва “босмачилик” ибо-
ралари кенг ишлатилган. “Қизил таёқлар”, 
“Кўк кўйлак” труппалари, маҳаллий ва 
марказий матбуотда мунтазам мақолалар, 
плакатлар, ҳатто кинофильмлар орқали 
миллий озодлик ҳаракатининг моҳиятини 
сохталаштириш ташвиқотига зўр берил-
ди. Ваҳоланки, Туркистон халқлари эрк ва 
ҳуррият курашининг ғоявий асослари Тур-
кистон мухторияти эълон қилинган вақтдан 
таниқли жадид тараққийпарварлари томо-
нидан яратилган эди. Жумладан, Ғулом 
Зафарийнинг “Ғоямиз” номли шеъри Мух-
ториятнинг мадҳиясидек янгради. 

Буюк Чўлпон ўша таҳликали онларда 
душманга нисбатан: “Кет, маҳв бўлур-
сан! Яқинлашма, кул бўлурсан! Онажо-
нимиз Туркистоннинг бағрига аталган 
қиличларга биз, Туркистон фарзандла-
рининг кўкраклари қалқон”, дея халқнинг 
оташқалб фарзандларини Ватан озодлиги 
учун муқаддас жангга, керак бўлса, шаҳид-
лик шаробини тотишга тарғиб этади. 

Дарҳақиқат, ўша онлар Ҳўқанди латиф 
бутун минтақадан келган озодлик ва ис-
тиқлол орзусидаги Туркистон фарзандлари 
билан тўлган, шаҳарнинг барча кўчалари 
байрам шукуҳи остида эди. Буюк мутафак-
кир Фитрат Мухторият эълон қилинган 27 
ноябрь тунини “Миллий лайлат ул-қадри-
миз” деб алқади. Тошкентда чоп этилган 
“Ишчилар дунёси” журналида Кострома 
шаҳридаги турк субайларининг туркистон-
лик қардошларини Мухторият байрами би-
лан қутлаб битган оташин мактуби босил-
ди. Унда Фитратнинг “Эй турк ва татар 
ўғли! Эй шавкатли ислом ансори! Бу кун 
дининг йўлида оқди қонинг, берган қурбон-
ликларинг мукофотини шу очдиғинг маж-
лисингда берадиган қарордан кутиб қол! 
Сен мозийдаги ўлим ҳолларингни, ортда-
ги порлоқ кунларингни хотирлаб хайрли 
ишлар бошла!.. Оталарингга қилинган 
ҳақоратлари, сенга қилинган зулмлари, 
динингга берилган зарбаларни сен унут-
мадинг. Дин душманларингдан ўчингни, 
миллат душманларидан интиқомингни 
оладиган қурултойингни, дин қардошинг, 
қон қардошинг бўлган биз, турклар таб­
рик этадилар! Кўрилган ишда муваф-
фақият, отилган ҳар қадамда музаффа-
рият дуосини қилиб, очажагинг мажлис 
ва эълон этганинг Мухториятни қутлаб 
қоламиз. Истиқболинг порлоқ бўлсин, ис-
тиқлолинг яқин бўлсин!” деган даъвати 
барча ёшларнинг қўлига қурол тутишига 
улкан туртки бўлди. 

Шўроларга қарши Туркистон мухтория-
ти ҳукумати қўшинига дастлаб Кичик Эргаш 
бош бўлди. Кичик Эргаш 1918 йил феврал-
да Қўқон шаҳрида бўлган уруш натижасида 
мағлубиятга учраб, Бачқир қишлоғига че-
кинди. 26 февралда Бачқирга қизил гвар-
диячилар ва арман дашноқлари ҳужум қил-
ди. 27 февралда бўлган жангларда Кичик 
Эргаш ҳалок бўлгач, Катта Эргаш Фарғона 
водийсида большевикларнинг мустамла-

ШОНЛИ ТУРКНИНГ ¤ТЮРАК 
АВЛОДИСИЗ, ЖАДИДЛАР!

качилик тартибига қарши кураш бошлади. 
Тез орада ҳаракат бутун Фарғона водийси-
га тарқалди. 

Жоме ичида ҳам халқ тўла. Камол қози 
халққа қараб: “Большевиклар динимизни 
хор қилади. Мухториятимизни больше-
викларга эздирмаймиз...”, деди қатъий. 
Мухторият ҳукуматига кўпроқ қозоқлар, 
руслар, татарлар, ўзбеклардан аъзолар 
сайланди. Министрлар шўроси бошида 
Мустафо Чўқаев, унинг саркотиби Чайковс
кий турар эди. Ҳар маҳалладан 5 киши-
дан йиғиб, миллий қўшиннинг сонини бир 
мингдан оширди. Лекин қурол йўқ. Қиш
лоққа босмачиларга қарши чиқамиз деган 
баҳона билан крепостдан 120 дона милтиқ 
қарз олиб, аскарларига тарқатди. Уларга 
навбатма-навбат ўша қурол билан ҳарбий 
таълим берди. 

Ультиматум!
Агар эртага соат 3 гача Мухторият ҳуку-

мати олган милтиқларни қайтариб бермаса 
ва Мухторият ҳукумати тинчиб туролмаса, 
муваққат инқилобий қўмита ҳарбий ҳаракат 
бошлашга мажбур бўлади. Крепость ичида 
ётган шўро раиси ўртоқ Бабушкин ҳаммани 
тўплаб олиб, мухториятчиларга ҳужум қилди.

Мухториятчилар натижасиз чиқиб кетди. 
Эртаси бутун крепость ҳарбий ҳолатга ўтди. 
Тўплар, пулемётлар Эски шаҳарга, Шўрои 
ислом биносига қаратиб қўйилди. Уруш бир 
кун, икки кун, уч-тўрт кун чўзилиб кетди. 
Шаҳар устида ўқ ёмғирдай ёғилиб турса-да, 
кўчаларда одам кўплигидан юриб бўлмас 
эди. “Бир чеккадан қирғин бошланди. Эски 
шаҳарда армани қирғини кетди. Крепостда 
ўқ бита бошлади. Крепость ичи овруполик
лар ва уларнинг оилалари билан тўлган...”.  
Бу каби хабарлар ҳамманинг рангини ўчир-
ди. Тошкентдан мадад кутар эдилар...

Ўлган одамнинг оғзига сув томизгандай 
Тошкентдан Перфилов отрядининг келиб 
етиши ҳаммага жон киргизди. Бозорнинг 
ҳамма жойига насос билан керосин сепди-
риб ўт қўйди. Ҳамма жойни аланга босди. 
Большевиклар шу кечаси Эски шаҳарни 
ишғол қилди. 

1918 йилнинг баҳорида Туркистон мух-
торияти ҳукумати советлар томонидан 
шафқатсиз қонга ботирилгач, Шўрои исло-
миянинг Фарғона водийсидаги етакчила-
ридан Миродилбой қишлоқларга ўз одам-
ларини йўллаб, ҳаммани ялпи қўзғолонга 
чақиради. Бешбола қишлоғи йиғилишида 
ҳам Муҳаммад Саид Сағирбойвачча қу-
рултойдан сўнг Хангизда бутун бойлигини 
сарфлаб, 50 нафар йигитни от, имконияти 
қадар қурол билан таъминлайди. Уларга 
Тўйчи қўрбошини раҳбарликка тайинлаб, 
ўзи ҳам 1920 йилгача 200 одами билан 
Муҳаммад Аминбекнинг хизматида бўлган. 
Тез орада Мадаминбек халқ қаҳрамонига 
айланди. 1919 йил 9 февралда Жалол
ободда турган К.Монстровнинг крестянлар 
армияси Мадаминбек билан совет режими 
ва қизил армияга қарши биргаликда кура-
шиш учун ўзаро битим тузади. 1919 йил 22 
октябрда қизил армияга қарши бир неча 
муваффақиятли жанглардан сўнг Муҳам-
мад Аминбек бошчилигида Муваққат 
Фарғона ҳукумати тузилди. Албатта, унинг 

атрофида нафақат йирик уламолар, балки 
бутун водийнинг эркка талпинган халқи, 
ёшлари, жадид мактаблари ўқувчилари 
жамланган эди.

Туркистонда истиқлол олови чиққан илк 
замонларда — 1918 йилнинг баҳорида 
Мунавварқори Абдурашидхонов маслаҳа-
ти билан муфти Садриддинхон Туркияга 
йўл олди ва Туркиядаги қардошларга Тур-
кистонда кечаётган хунрезликлар ҳақида 
хабар етказди. Улар Шўрои исломиянинг 
яна бир вакили, Туркистон мухториятининг 
ғазначиси Саид Носир Миржалилов билан 
бирга ёз давомида Истанбулда Нури пошо, 
Азизбей орқали Туркиянинг хавфсизлик 
министри Талъат пошо билан музокара-
лар олиб боради. Бироқ бу пайтда жаҳон 
урушида мағлуб томон бўлган Туркиянинг 
ўзида ҳам аҳвол оғир эди. Шу туфайли 
музокаралар самарали кечмади. Туркия 
ҳукумати вакиллари бевосита ёрдам бера 
олмаса ҳам улардан ҳайъат тузиб, Жене-
вага Миллатлар лигасига юбориши ва у 
ерда Туркистонни советлардан ажратиб 
олиш масаласини кўтаришига ёрдам бе-
риши мумкинлигини айтади. Муфти Сад
риддинхон ва Саид Носир Миржалилов 
Тошкентга хабар юбориб, муфти Маҳмуд-
хўжа Беҳбудийни маълум ваколатлар би-
лан Истанбулга юборишларини сўрайди. 

Афсуски, Беҳбудий ҳазратлари муқаддас 
йўлда кетаётган вақтида шаҳид бўлди... 
Тошкентга келган муфти Садриддинхон 
Юнусхон мадрасасида мударрислик, Ши-
ринқудуқ маҳалласида имомлик қилди. Би-
роқ истиқлолни қўлдан беришга асло рози 
бўлмади. Ўзи учун қанчалик хавфли бўли-
шига қарамай, Мунавварқори билан бирга 
“Миллий иттиҳод” ташкилотини ривожлан-
тиришга киришади. 1920 йилнинг кузида 
Мунавварқорининг Бухорога юборилиши 
“Миллий иттиҳод” ишига ҳам зарба берди. 
1921 йилнинг 6 март куни амалда “Миллий 
иттиҳод”нинг раиси бўлган муфти Сад
риддинхон Абдулла Зиёмуҳаммедовнинг 
уйида шогирдлари билан Шарқий Туркис
тондаги Япония ва Буюк Британия консул-
лари номига хат тайёрлайди. Хат “Миллий 
иттиҳод”нинг муҳри билан тасдиқланиб, 
Ориф Каримий, Юсуфбек Қурбонов то-
монидан Ғулжага йўлланади. Мактубда, 
жумладан, шундай сўзлар бор эди: “1917 
сана октябрь воқеасиндан сўнгра совет 
ҳукуматининг бошинда ҳукмрон бўлган 
Лениннинг ваъдаси ҳар бир миллат учун 
миллий озодлик ва ҳуррият эълонига би-
ноан Туркистоннинг эски пойтахти бўл-
ган Ҳўқанд шаҳрида ўлка мухториятини 
эълон этиб, туркистонли турклар маъ-
қул бир ҳукумат ташкил қилган ҳолда 
миллатчи большевикларнинг золимона 
ҳужум ва бераҳимона ҳаракатлари ила 
шаҳарлар бузилиб, қонлар тўкилиб, хотун 
ва болалар кесилиб, хоналар ва моллар 
талон-тарож этилиб, ҳукумат арбобла-
ри отилиб, осилиб, ҳукумат тарқатилди 

ва шул она қадар отув-кесувлар давом эт-
макдадир...“Осиё осиёликларнингдур” де-
ган шиорни лозим тутган Сиз муҳтарам 
Япония ҳукуматидан илтимос қилинур-
ким. қардош ватандош осиёлик Туркис­
тон аҳолисининг бу қадар зулм остида 
умр кечирмоқиға розилик кўрсатмай, са-
лоҳ ва пул, ўзга даркор бўладирган режа-
лар ила ёрдам қўлин узатмоғингизни, Ва-
тан ва ирқдошлик номиндан ўтинамиз...”.

Худди шу мазмундаги иккинчи хатни Қош
ғардаги Буюк Британия ҳукуматининг вакили-
га йўллаб, “Сиз муҳтарам амният ва ҳуқуқи 
башарият устози Буюк Британия ҳукума-
тидан илтимос қилинурким, Туркистон 
аҳолисининг бу қадар зулм остида яшаб 
ва Туркистон маданияти, санои нафисала-
ри ботил ва хароб ўлмакиға розилик юзин 
кўрсатмай, силоҳ ва ўзга зарур ашёлар ила 
ёрдам қўлин этмоғингизни ҳуқуқи инсоният 
номиндан ўтинамиз...”, дейди. 

Афсуски, хат 1921 йил 16 март куни 
Авлиёотада чекистлар томонидан тутиб 
олинди. Муфти Садриддинхон Тошкент-

дан чиқиб, Раҳмонқули қўрбошига қўшила-
ди. 1921 йилнинг бошида Бухорога борган 
тошкентлик таниқли жадид муаллимлар 
Усмонхўжа Тўхтахўжаев ва Тангриқул 
ҳожи Мақсудий муфти Садриддинхоннинг 
сўрови билан Тошкентга қайтади. Улар 
Исроилжон раҳбарлигидаги гуруҳ билан 
Пискент томон йўл олади. Панзар қиш
лоғида Раҳмонқулининг укаси Турсунбой 
қўрбоши Ашоба қишлоғи яқинига келганда 
Раҳмонқулининг ўзи кутиб олади. Муал-
лимлар Садриддинхоннинг режасига кўра, 
истиқлолчиларга дарс ва маънавий дал-
да бериши керак эди. Айни пайтда муфти 
Садриддинхон истиқлолчилар армияси-
нинг олий қўмондони Шермуҳаммадбек 
номидан бу қурултойга Фарғонага мухто-
рият бериш, ҳарбий бошқарувни русла-
рнинг аралашувисиз маҳаллий аҳолига 
топшириш, иқтисодий ва диний эркинлик
ларга дахл қилмаслик каби 13 пунктдан 
иборат ультиматум тайёрлайди. Бироқ 
Шермуҳаммадбек большевиклар билан 
музокара қилиб, Муҳаммад Аминбекнинг 
хатосини такрорлашдан ҳайиқди. Муфти 
Садриддинхон Раҳмонқулибек ва Ислом 
паҳлавон билан уч кун давомида Шер-
муҳаммадбекнинг ҳузурида бўлди. Бек 
Афғонистондан қурол етиб келгунча фақат 
мудофаа жанглари билан чекланишга қа-
рор қилади. Муаллимлар ортга қайтарил-
ди, қизил армиянинг сони кундан-кунга 
ортиб борди. Ваъда қилинган қуроллар 
келмади. Шўролар фитнаси туфайли қўр-
бошиларнинг ичида ҳам ўзаро курашлар 
авж олди, миллат қони дарё бўлиб оқди. 

Бироқ кураш кўлами янада кенгайиб, бу-
тун Туркистон заминига тарқала бошлади. 

Заки Валидийнинг Туркистонга келиши 
ва 1921 йил 2 августда “Туркистон миллий 
бирлиги” ташкилотининг қарор топиши би-
лан жанглар бутун минтақада авж олиб 
кетди. Жумладан, Самарқанд яқинида 
Очилбек, Баҳромбек, Қорақулбек, Ҳожи 
Aбдулқодир, Жиззахдан Ниёзи бек ва Ту-
роббек, Ҳамроқул каби қўрбошилар ва 
уларнинг ёнида Самарқанд вилоятининг 
энг билимдон зиёлиларидан Қори Комил, 
Қори Муҳаммад ва бошқа зотлар бўлган. 
Уларнинг ҳар бири Заки Валидий Тўғон хо-
тираларида миллат, ватан, деб ёнган, етук, 
мард, юксак ахлоқли инсонлар сифатида 
таърифланган. Бу курашчиларнинг миллий 
таркибида ўзбеклар билан бирга қирғиз-
лар, қозоқлар, тожиклар, туркманлар, қо-
рақалпоқлар, қисман уйғурлар, шунингдек, 
руслар ва Валидий томонидан юборилган 
айрим бошқирд ва татар ҳарбийлари, Тур-
кия ва Афғонистондан келган оз миқдор-
даги зобитлар ҳам бор эди. Туркистоннинг 
қалам тутган зотлари борки, қаҳрамонлар 
шаънига шеърлар битди, ёр-ёру ўланларда 
уларнинг номлари мадҳ этилди. 

Большевиклар 1920 йил 1 февралда қи-
зил аскарларга таяниб, ноқонуний тарзда 
Хоразм Халқ Жумҳуриятини ташкил этди. “Ёш 
хиваликлар”нинг Бобоохун Салимов бошчи-
лигидаги ҳайъатни Ленин, Чичерин минг хил 
ҳийла-найранглар билан икки ой давомида 
Москва ва Петербургда овора қилиб, нотенг 
шартнома имзолатишга киришди. Бироқ дунё 
дипломатиясини авраган Чичерин ўнга яқин 
тилни билувчи, ўткир ақл ва билим соҳибига 
сўзини ўтказа олмади. Бобоохун Салимов 
ўзининг юридик билимлари билан Лениндай 
асли юрист, дунё миқёсидаги сиёсатчини ҳам 
лол қолдирди. Музокараларда большевик 
доҳийларига ҳеч қандай имкон қолдирмай, 
Хоразмнинг бир қарич ерини ҳам Совет Рос-
сиясига бермади. Кураш яна гоҳ очиқ, гоҳ 
яширин кўринишда давом этди. 1921 йил 22 
ноябрь куни ҳарбий нозир Миркомил Мирша-
ропов шўро вакили Банкка: “Сиз бошқа бир 
давлатнинг ичида эканлигингизни унутманг, 
агар биз истасак, нафақат ҳарбий қўмита раҳ-
бари Волошинни, ҳарбий гуруҳ командири 
Соколовни, ҳатто РСФСР доимий вакили Бик-
ни ҳам 24 соат муҳлат бериб, ҳайдаб чиқиши-
миз мумкин, ўрнингизни билинг”, дейди. 

Хоразм ҳукумати 1921 йил 23 ноябрда 
йиғилиш ўтказиб, Бикни зудлик билан 24 
соатда ХХСР ҳудудини тарк этиши учун 
қарор чиқаради. 1921 йил 25 ноябрь куни 
Хоразм радиосидан Хоразм ҳукуматининг 
17 нафар раҳбари томонидан имзоланган 
қарори ўқиб эшиттирилди. Натижада шўро 
маркази Бикни қайтариш ҳақида расман қа-
рор қилди. Бироқ Бик 1921 йил 27 ноябрь 
куни гўё ХХСР МИК ва ХКС фавқулодда 
мажлисини чақириб, аслида, ҳокимият 
эгаси МИК раиси Отамахсум, ХКС раиси 
М.Ибнияминов, ИИВ Ҳ.Эрматов, Ҳарбий 
нозир М.Миршаропов ва яна бир қанча 
Хоразм ҳукумати тарафдорлари бўлган 
ҳарбийларни “халқ душмани” деб қамоққа 
олишга қарор қилади. Ҳатто винтовка ва 
пулемётлар билан қуролланган қизил ар-
мия ҳарбийлари нозир уйига 20-10 қадам 
яқинлашгач, аёвсиз ўққа тутади. 

Тасодиф туфайли омон қолган Мирко-
мил Миршаропов кўчада, халқнинг кўзи 
олдида шармандали ҳолда олиб кетилади. 
Бик ҳаммага эшиттириб, “Сенларга мус
тақил давлатлигингни шундай кўрсатиб 
қўяман”, деб қичқирарди. Шу куннинг ўзида 
Хоразм ҳукуматининг бошқа аъзолари ҳам 
қамоққа олинди. 1922 йил 5 мартда ўтка-
зилган ҳарбий трибунал барча гумонла-
нувчиларни отиб ташлашга ҳукм чиқарди. 

Бироқ Бухоро, Туркистон ҳукуматлари 
вакиллари ҳамда бошқа халқаро ташки-
лотларнинг аралашуви билан Трибунал 
қарори бекор қилинди. Терговлар жара-
ёнида Ўрта Осиё ҳарбий бригадаларига 
мурожаат этиб, Хоразмдан қизил аскар-
ларни чиқариб юбориш талаби, Москвага 
йўлланган радиотелеграмма ва бошқа ҳа-
ракатлар ортида М.Миршаропов ва унинг 
йигитлари тургани маълум бўлади. 1922 
йил 28 июлдаги айблов баённомасида  
М.Миршароповга Хоразмда советларга 
қарши қўзғолонга тайёргарлик, Бикни ҳай-
даш учун Москвага радиотелеграмма юбо-
риш, Жунайидхон билан ҳамкорлик қилган 
каби айбловлар қўйилди. Аммо М.Мирша-
ропов ўзига қўйилган айбларнинг бирорта-
сини тан олмади. Ўзининг барча хатти-ҳа-
ракати қонуний бўлганини айтиб, аксинча, 
улардан бошқа бир мамлакатнинг ҳарбий 
нозирини қамоққа олишдек жиноятни со-
дир этгани учун жавоб беришини сўрайди. 

1922 йил 7 август куни “Маҳбус Мир-
шаропов номидан” деб ёзилган аризада:  
“... саккиз ой аввал Бик мени ноқонуний қа-
моққа олди. Ҳамон бунинг асл сабабини бил-
маяпман. Терговчилар менга нима айб қўй-
моқчи эканини ҳам билмайман. Мен маънан 
чарчадим. Менинг масаламни ҳал қилинг
лар. Ё мени отиб ташланглар, айбим бўлма-
са, озод қилинглар”, деб якунлайди. 1922 йил 
13 август куни ташриф буюрган комиссия 
М.Миршароповни озод этади. Кейинги давр-
ларда ҳам Хоразм раҳбарлари Жунайидхон 
билан мунтазам ёзишмалар олиб борди ва 
тарихда Жунайидхон ўн йиллар давомида 
Хоразм давлатчилиги учун жон бериб, жон 
олган миллий қаҳрамон сифатида қолди.

1920 йил 2 сентябрда Фрунзе раҳбар-
лигидаги қизил армия тенгсиз курашда 
Бухоро амирлигини ағдаради. “Ёш бухо-
роликлар” ҳукумати БХР мустақиллигини 
сақлаб қолиш мақсадида гоҳ истиқлол-
чилар кўринишида яшил байроқ остида, 
гоҳ қизил байроқ остида қизил армиянинг 
зулмига чек қўйишга ҳаракат қилади. Бироқ 
шўролар ўз мавқеини мустаҳкамлаш йўли-
да ҳеч қандай тубанликдан қайтмайди. Бу-
хоро ЧК раҳбари Муинжон Аминов билан 
23 винтовка олиб Харгушга, Жабборбекка 
юборади. Бухорога келган Анвар пошо ҳам 
вазиятни англаган ҳолда Бухоро истиқлол-
чилик курашига раҳбарликка киришди. 

1924 йил охирида Туркистон минтақа-
сида миллий-ҳудудий чегараланиш ўтка-
зилиши натижасида қуролли курашнинг 
биринчи даври якунланди. Иккинчи дав-
рида, асосан, Фарғона водийси, Шарқий 
Бухоро ва Хоразм ҳудудида жанглар да-
вом этди. Тирик қолган курашчиларнинг 
аксарияти хорижий давлатларга муҳожир-
ликка кетишга мажбур бўлди. Дарҳақиқат, 
Туркистонда миллий озодлик курашида юз 
минглаб тиш-тирноғи билан қуролланган 
қизил аскарлар, қонхўр арман дашноқлари 
томонидан мислсиз қирғинлар содир этил-
ди. Муттасил ваҳшатлар остида қурол кам-
лигига қарамай, Муҳаммад Аминбек, Шер-
муҳаммадбек, Анвар пошо, Иброҳимбек 
Лақай, Жунайидхон, Омон полвон, Баҳром-
бек сингари жаҳон тарихида муносиб ном 
қолдирган буюк қаҳрамонлар етишиб чиқди 
ва халқимиз хотирасида абадий қолди.

Шўролар Туркистон ғоясига зарба бе-
риш мақсадида уни Ўзбекистон, Қозоғис
тон, Қирғизистон, Туркманистон, Тожи-
кистон қилиб парчалаб ташлади. Бироқ 
миллий истиқлолчилик ҳаракатининг 
аҳамияти шундаки, шўролар орзу қилган 
жаҳон инқилоби содир бўлмади. Ваҳший 
куч, манфур ғоя Шарқ томон бир қадам ҳам 
ташлай олмади.

Мозийга назар ташласак, Туркистон ўлкасида туб аҳоли 
томонидан большевиклар ва босқинчи қизил армияга қарши 
шиддатли кураш олиб борилган. Мазкур миллий озодлик 
курашини тарихчилар икки даврга (1918-1924 ва 1925-1935 
йиллар) бўлиб ўрганади. Бу ҳаракат жуғрофий доираси 
ва тарихий шароитларига кўра, Туркистон АССР, Бухоро 
Республикаси ва Хоразм Республикаси ҳудудларига бўлинади. 
Шўро маъмурлари совет режимига қарши озодлик курашининг 
аҳамиятини пасайтириш мақсадида ушбу ҳаракатни халқ 
ўртасида жиноятчи унсурлар — ўғри ва безориларни англатувчи 
“босмачи” деган сўз билан ифодалашга киришади. 

Баҳром ИРЗАЕВ,
Қатағон қурбонлари 
хотираси давлат музейи 
катта илмий ходими

Миллат фидойилари

Маърифатпарвар аждодларимизнинг мероси бугун биз қураётган ҳуқуқий 
демократик давлат ва фуқаролик жамияти учун пойдевор бўлиб хизмат 
қилиши табиийдир. Чунки уларнинг ғоя ва дастурлари Янги Ўзбекистонни 
барпо этиш стратегияси билан ҳар томонлама уйғун ва ҳамоҳангдир.

Шавкат МИРЗИЁЕВ,
Ўзбекистон Республикаси Президенти

Мухториятчилар натижасиз чиқиб 
кетди. Эртаси бутун крепость ҳарбий ҳолатга 
ўтди. Тўплар, пулемётлар Эски шаҳарга, Шўрои 
ислом биносига қаратиб қўйилди. Уруш бир кун, 
икки кун, уч-тўрт кун чўзилиб кетди. Шаҳар 
устида ўқ ёмғирдай ёғилиб турса-да, кўчаларда 
одам кўплигидан юриб бўлмас эди. “Бир чеккадан 
қирғин бошланди. Эски шаҳарда армани қирғини 
кетди. Крепостда ўқ бита бошлади. Крепость 
ичи овруполиклар ва уларнинг оилалари билан 
тўлган...”.  Бу каби хабарлар ҳамманинг рангини 
ўчирди. Тошкентдан мадад кутар эдилар...


